Sises Ekgreei

Numenuka'pu

_ "Ekamanin
Sises Ekareei Ma' Numenuka'pw epiya'ti, “Seri,

seri waku itekare Papa Mumu, Sises Kurai pi',”
tukai'. Sises usene ka'pon iku'nin, miri awonsi'ki
tumeruntire Kenan pe. Imeruntirs usene enupan
nito' iya yau, makoi a'’kwaru entaino yau, miri
awonsi'ki ka'pon amu' makooi pi' isentu'ma. Sises
usauroks tupi' Ka'pon, Papa winon pe, iye'sa’ ru'pu
tuuko'manto’ tuse'na ka'pon ams' mo'kanin pe
makoi apai.

Ma' uya Sises pantoms ekama to'sari ri,
pana’pan yau, Sises nukupu'pu kuru pi', imaimu
ton miri awonsi'ki enupan nito' iya ton entai.
To'ken ni Isaan Pa'tes miri awonsi'ki Sises
epa'taisima’ps, miri awonsi'ki i'tupite pi' Makoi
esi'pu tupo, imenukanin uya inke pura ri Sises
e'turawasoma'pua ru'pu epi'tin pi, enupan pi'
anumu. Iko'mamu kaisari ri, Sises pikiron kon
uya ito'ka'nuku'pu waku pe pari, e'tane iteyaton
non ena'pu miyari ri isi pe. Iu'matu pe ekamanin
airi ekamasa' iya iye'ku'sa’ ru'pu seri non po
Sises uko'manto’ iu'matu suntaakaai yau, kurusu'
pona ipokapitu'py, miri awonsi'ki iye'mu'sa’ka’pu
teriku'pu apai kuru.

Asa'rina'ne'iu'ma'to’' yau'ne, iwa'ku'pi'sa’' na'ne’'
pi', turon ni ri, Ma' pen ni numenuka'pu tapi'pitu.
Iyawon Ekamanin

Sises ekareei epiya'ti (1:1-13)



MA'1:1 ii MA'1:6

Annau Sises e'turawasoma'pu Kiyarari po (1:14
—9:50

Kiyarari)ponsi'ki Surusiran pona (10:1-52)

Iu'matu suntaakaai Surusiran po miri awonsi'ki
ipiyau (11:1—15:47)

Sises e'mu'sa’ka'pu terika'pu apai (16:1-8)

Iye'mu'sa'’kasa’ Itepuru usenpoikapitu'pu miri
awonsi'ki iyenuku'ps (16:9-20)

Isaan Pa'tes Ekareei
(Ma'siu 3:1-12; Yru' 3:1-18; Isaan 1:19-28)

1 Seri, seri waku itekare epiya'ti Papa Mumu,*
Sises Kurai pi'. 2 Pu'kena' Aisaya karetaai yau
iye'menukasa’ na'ne':

“Umaimu ekamanin ennoko uya miri arawiri,
iye'ma konekanin pe,”t
tawon.
3 “Rimono' tau ka'pon uki'pi nunpits,
‘Itepuru e'ma ikonekati';
to'sa ri ite'ma ikonekati',’ %
tawon. 4 Miri kasa si Isaan uyee'pu, pa'taisiman
pi' rimono'ta nono yau miri awonsi'ki makoi apai
era'tin epa'taisimato’ makoi pi' usentu'man eka-
reei ekama pi'.§ 5 Tanporon kon ni Isutiya miri
awonsi'ki eke pata Surusiran winon kon ni uti'pu
ipiya'. Tumakooi kon ekama pi', miripan kon
pa'taisima'pu iya Isotan tuna tuu'tisen kau.

6 Isaan pon esi'pu kiyameru i'po’ konekasa,

0' pi'pi konekasa' esi'pu ipokuruui pe iworo'pai

*

1:1 Turon niton imenukasa' yau, Papa Mumu tawon pura iyesi.
T 1:2 Marakai 3:1 fa3 Aisaya 40:3 § 14 Turon ni
ton imenukasa' yau, Isaan Pa'tes usenpoika'pu rimono' tau itekare
ekama pi', tawon esi.

pi'. Kairau ams' miri awonsi'ki teusan e'ku pi'
tenta'nasen pe iyesi'pu. 7 Miri awonsi'ki se si esi'pu
miri itekareei pe: “Uye'ma’pu pe iyepu miri ka'pon
merunti kuru uyentaino, teu'tii' isapatooi euka
uya pokena' pen ni. 8 Apa'taisima uya nokon seri
tuna ke, e'tane kuri ri uya nin si apa'taisima kon
miri Waka A')kwaru ke,” ta'pu iya.

Sises Esi'pw Epa'taisiman Pi, Se'tan Esi'pu
I'tupita Pi'
(Ma'siu3:13—4:11; Hru' 3:21-22; 4:1-13)

9 Miri a'tai, Sises uyee'pu Nasare', Kiyarari ya-
won wini, miripan pa'taisima’ps Isaan uya Isotan
kau. 10 Sises ekanwaka koro'tau tuna kapai,
ka' uta'’koka e'se'ne' pe ene'pu iya, miripan uya
Ita'kwaru u'ti wako'wa kasa ene'pu tupona. 11 Miri
awonsi'’ki main uyee'pa Epun awonsi'ki, “Umu
imiri, uninmunkany; ipi' pori' pe e'ai' ipan pe,”
tawon.

12Tnke pura ri, Ita'kwaru uya ennoko'pu rimono'
ta'. 13 Rimono' tau iyesi'pu 40 kaisa ri wui, Se'tan™
esi'pui'tupita pi'. Miriyaurikanan ene ams' pokon
pe iyesi'py, miripan ene pi' insers ams' esi'ps.

Wapiyaro' Kon Tupoitorw Pe Te'ton Kon Ki'ma'pu
Sises Uya
(Ma'siu4:12-22; Hru'4:14-15; 5:1-11)
14Jsaan a'sisa’' to' uya tupo pariki'si ta', Kiyarari
pona Sises uti'pu, waku Papa ekareei ekama pi'.
15 “Iweyu e'seposa’ man, Papa e'to’ esa' wanni pe

1:6 2 Kin Amu' 1:8 1:11 Iseneses 22:2; Eren 2:7; Aisaya 42:1;

Ma'siu 12:18; Ma' 9:7 1:13 Se'tan—Makoi ese' isakon, Papa
eseru ewaruma'tinin ta e'’kwa pe.

man a'ko pe! Amakooi kon apai era'titi, miri
awonsi'ki itekare apuriti'l” ta'pu iya.

16 Sises usari koro'tau parau ku'piri Kiyarari
piyawiri, asaron kon moro' a'sinin nan ka'pon
amu' ene'pu iya, Saiman, miri awonsi'ki iyakon
Anturu pokon, tapunwers kon yai moro' ams' a'si
to'uya esi'pu. 17 Sises uya ta'puto’ pi', “Upikiri isi'ti'.
Tkonekato' kon pe uya ka'pon amu' a'sinin nan pe,”
ta'pu iya. 18 Miri pe ri, tupunwers kon tuninse to'
uti'pu ipikiri.

19 Inni iwa ru'kwi itisa' a'tai, Isens ene'pu iya,
Sepiti mu miri awonsi'ki Isaan, iyakon kanau yau,
tupunwera kon konepita pi'. 20 Oko pe pura ri,
to' ki'ma'pu iya, miripan kon uya tukuaipunu kon
miri awonsi'ki aka'ne' pe anunsa' kon ipoitors ton
pokon pe tuninse kanau yau, to' uti'ps ipikiri.

Makoi A'’kwarw Enpa'’ka'’pu Sises Uya
(Yru'4:31-37)

21 To' uti'pu Ka'paneyan pona; Sapa' uye'sa’
a'tai, Sises uti'pu Esuwerus amu' usenupato' iws'
ta'. Miri yau, to' enupa pi' iyepiya'ti'pa. 22 Ka'pon
amu' usewansiuka'pu enupan nito' iya pi', apune
pura tenupa iya 'mokon pi' tumeruntirskenan
pe kuru ri, Main pi' enupanin nan kasa pura.
23 Miri koro'tau, ka'pon, makoif a’kwaru yen pe
te'sen miri yau Esuwers amu' usenupato' iws' tau,
uki'pi'numu'py, 24 “Sises, Nasare' pon, i'ri pe ina
ku'se'na iuye'sa’? Ina pe' ma'tanu'se'na iuye'sa'?
Kinyi'tuyai' imiri kuari ri—Waku Ye' Papa Iwano'!”
ta'pu iya ipi'.

1:15 Ma'siu 3:2 1:22 Ma'siu 7:28-29 T 1:23 makoi, miri pe
pura iri, Kiri' maimu yau; v. 26-27 yau niri.

25 “E'pana e'ki! Epa'kaki iyapai!” ta'pu Sises uya
e'se'ne’ pe.

26 Makoi a'kwaru uya e'sene' pe Kka'pon
i'ki'ma'py, miripan epa'ka'pu iyapai tuupirorunse.
27 Ka'pon amu' usewansiuka'ps, miripan kon
usekama'popitu'pu tiwano' kon pe, “I'ri si seri?
Emenna' usenupan nito'—merunti a'’kiron! Makoi
akwarue ton ni apiyo'manin, miripan kon esi
imaimu awiri!” ta'ps to' uya.

28 Ttekareei uti'pu inke pura kuru ri siya ri Ki-
yararinono poro.

Tu'kan Kon Ni Epi'tipita'pu Sises Uya
(Ma'siu 8:14-17; Bru'4:38-41)

29 Tepa'kasa' kon a'tai Esuwers amu' usenupato'
iww' tapai, to' uti'pa Saiman miri awonsi'ki Anturu
pata'se’ ya'. Isens miri awonsi'ki Isaan pokon
uti'pu to' a'kiri. 30 Saiman ewo'pu esi'pu e'kiii'man
pi, te'’kwe' tau. Inke pura ri Sises uye'sa’ a'tai, to'
uya ekama'pu ipi'. 31 Sises uti'pu ipiya’, itemiyatu
pi' ta'sii' i'mu'sa’ka'pu iya. Iye'kiii'mato’ ereuta'pu,
miripan uya to' muata'napa‘ps.

32 Pata uko'mansa’ a'tai, wui enu pata'pu pe,
ka'pon amu' uya tanporo ri takuru'kena' nan miri
awonsi'’ki makoi a’kwara yen ton nee'pu Sises
piya'. 33 Tanporo ri miri pata yau te'san ka'pon
amu' amura'pe mura'ta na'. 34 Sises uya tu'kan
kon ni takuru'kena' nan epi'tipitu'pu to' eparan
apai'me, miri awonsi'ki makoi akwara ton ni
enno'pitu'pu iya. Makoi a'’kwaru ton usauroku i'se
pura ri iyesi'ps, apune puara to' uya ti'tu wenai.

Sises Ipurema’pu Tw'kenan Pata Yau
(Bru'4:42-44)

35 Awanakui' kuru, ewarupi pe ri mari pata
e'tane, Sises e'mu'sa'’ka’'pu, miripan uti'pu iuti tapai
tu'kenan pata ya' ipuremase'na. 36 E'tane Saiman
miri awonsi'ki itonpa ton uti'ps iwarinpase'na.
37To' uya eposa' a'tai, “Tanporon kon man awar-
inpa pi'!” ta'pu to' uya ipi'.

38 Sises uya to' eiku'pu, “Turon ni airi eke iwa ton
a'’ko pa'nan pata tonya'utinpai'nokon. Miriyau'ne
kanan itekare ekamato' pe uya. Mirito' pe uye'sa’
seri,” ta'pu iya.

39 Miripan uti'pu siya ri Kiyarari poro itekare
ekama pi' Esuwers amu' usenupato' iws' ton tau,
miri awonsi'ki makoi a'’kwarua ton ni enno'pitu'pu
iya.

Ereku'pan Ka'pon Epi'ti'pu Sises Uya
(Ma'siu 8:1-4; Bru' 5:12-16)

40 Freks'pani Kka'pon uyee'pu Sises piya'.
Tese'mu po esiima iyetakwanumu'pua ipi,
“Inku'pai iwesl yau, wakua pe ukupu auya,” ta'pu
iya.
41 Sjses usentu'ma'puS ipi. Temiyatu inka'pu
iya, miripan uya a'pitu'pu. “Inku'pai ri e'ai'.
Waku pe e'kil” ta'pu iya ipi'. 42 Miri a'tai ri,
ka'pon ereku usepi'ti'py, miripan ena'ps waku pe
ri. 43 Sises uya inke pura ennoko'pu ipanama
tupo se tukai', 4 “Inu' pi' ri seri kusekamali,
e'tane enta isenpoikata Papa ena' use'man nito’
turawasomanin ena', miri awonsi'ki iuse'mato’

1:39 Ma'siu 4:23; 9:35 I 1:40 Ereku'pan, miri pe pura Leper,
Enkeri'si pe. Kiri' maimu yau utapuripita'pa tu'’kan ni pi'pi eparan
ese' pe, leprosy kuru pen ni pi'. § 111 Turon ni ton imenukasa'
yau, usakorota'pu tawon esi.

pe te'sen, Mosi' uya tasa' nane' awiri muturui’,
iyekorukasa' ekamanin pe to' pi',” ta'pu iya.

45 E'tane kuri ri ka'pon uti'pu siya ri itekareei
ekamase. Miri moron nu'pu pe Sises epa'ka poken
pura ri iyesi'pu eke iwa pata ton yane, e'tane ri
ka'pon amu' uye'pitu'pu mi'tapai'ne ri ipiya'.

2

Ipu'tika’'sa’ Ka'pon Epi'ti'pu Sises Uya
(Ma'siu 9:1-8; Yru'5:17-26)

1 Emennu'pu po iwa ri, Sises enna'po'pu
Ka'paneyan pona. Miri a'tai, tupata'se’ ya'
iyenna'posa’ man tawon useta'pu. 2Tu'ke rika'pon
amu' amura'’ps, pata oton pura ri pata tuku'se
mura'ta airine ri. Sises esi'pwu itekare ekama pi'
to' pi'. 3 Miri a'tai, asakiri'nan kon ka'pon amu'
uya ipu'tika'sa’ ka'pon nee'pu ipiya'. 4 Apune pura
anpisin pe ka'pon amu' esi pi' itura tuuya'nokon
poken pura Sises piya', iteuta koneka'pu to' uya
iuti nakapu yai Sises epoi, miri awonsi'ki aka
tukon po, ka'pon ipu'tika'sa’ nu'ti'pa to' uya iyapon
po ri. 5 Sises uya to' uya apurito' ene'pu, miripan
uya ipu'tika'sa’ ka'pon pi' ta'ps, “Mooi, amakooi pi'
usentu'masa’ man,” ta'pu iya.

6 Miri yau tereutai' te'san, Main pi' enupanin
nan usenuminka'pu tiwano' kon pe, 7 “¥'ri pe iyesi
pi' miri kasa Papa sapema pe ri isauroku? Inu' ri
sane makoi pi' tuusentu'masen pura ri iyesi miri
ko, Papa riken!” ta'pu to' uya.

8 Miri a'tai ri, Sises uya ta'kwaru yau i'tu'pu to'
usenuminka tewan kon yau, miripan uya ta'pu to'

1:44 Ripaiti'kas 14:1-32

pi', “Fri pe iyesi pi' miri kasa iusenuminka kon?
9 Nai esi sa'man pe pura iwa puse ri ipu'tika'sa’
pi' tato’; ‘Amakooi pi' usentu'masa’ man,’ ta, miri
pe pura, ‘Te'mu'sa'’kai’ ayapon tanunse enta,” ta?
10 Seri pe enpoika uya si seri non po, Ka'pon, Papa
winon piyau merunti esi makoi pi' usentu'man
nito',” ta'pu iya, miripan uya ipu'tika'sa’ ka'pon pi'
ta'pu, 11 “Ta uya ipi', e'mu'sa'’ka’, ayapon anunki,
enna'po' apata'se'ya'!” ta'pu.

12 To' uya ri enpi'tane ka'pon e'mu'sa’ka'pu,
tapon anumu'pu iya, miripan uti'ps. Ipan pe
ri to' usewansiuka'ps, miripan kon uya Papa
apuripitu'ps, “Seri waraino ensa' uyanokon pura
ri man!” tai'ma.

Ripai Ki'ma'pu Sises Uya Tupoitors Pe
(Ma'siu 9:9-13; Hru' 5:27-32)

13 Sises enna'pokaa'pu kanan parau ku'piri e'pi
pona. Anpisin pe ka'pon ams' uyee'pu ipiya),
miripan kon enupa pi' iye'sara'ti'pa. 14 Isari
koro'tau, purata amuranu'nin, Ripai, Ara'piyas mu
ene'pu lya, iyereutasa' purata amuranua'to’ iww'
tau. Sises uya ta'pu ipi', “Uya'kiri isi'ki,” miripan
Ripai e'mu'sa’ka'pu, iti'pu iya'kiri.

15 Sises esi koro'tau entanan pi' Ripai iww'
tau tu'’kan kon ni purata amsrananin nan miri
awonsi'ki tumakooikena' nan esi'pu entanan pi'
ipokon pe, miri awonsi'ki ipoitora ton pokon pe
ri, apune pura tu'ke ri ipikiri to' esi ke. 16 Main p#'
enupanin nan tonpa ton, Pari'siams’ pe te'san uya
Sises enta'na ene'pu purata amurans'nin nan miri
awonsi'ki tumakooikena' nan pokon pe, miripan

kon uya ipoitoru ton ekama'po'ps, “I'ri pe iyesi pi'
kamoro rupi pokon pe iyenta'na?” ta'pu.

17 Sises uya to' eta'pu, miripan kon eiku'pu iya,
“Atu’ pe te'san ka'pon amu' esi miri ta'ta i'se pura
ri, e'tane kamoro takuru'ke te'san niken esi i'se.
Uye'sa’ seriipokena' ton ni ka'pon amu' ki'mase'na
pen, e'tane tumakooikena' nan niken,” ta'pu iya.

f'ri Pe Iyesi Pi' Useruman?

(Ma'siu 9:14-17; Bru' 5:33-39)

18 Jsaan Pa'tes miri awonsi'ki Pari'si amu'
poitora ton useruma esi'pa tentamnal' pura.
Turon kon ka'pon amws' uyee'pu Sises piya'
ekama'pose'na, “I'ri pe iyesi pi' Isaan Pa'tes
poitora ton miri awonsi'ki Pari'si amu' poitoru
ton useruma tentanai' pura, e'tane ipoitors ton
useruma pura riiyesi?” ta'ps to' uya.

19 Sises uya to' eiku'pu, “Nai kasa warawo'

temari'masen nuki'ma'san useruma tenta'nai'
pura tupiyau'nokon ni iye'tane? To' useruma

pura iyesi tupiyau'nokon iye'tane. 20 E'tane iweyu
e'sepoto’ oton warawo' temari'masen emo'kato’
oton to' piyapai; miri wui a'tai nin si, to' useruma
miri tenta'nai' pura.

21“Iny' uya ri emenna’' pon ke ipooi'pi pon a'si'ti
pura riiyesi miri. Miri kasa iyesiyau, emenna' pon
uya ipooi'pi pon karaka eke pe ri iteuta tuku'se.
221ny' uya ri emenna' waain enti pura ri iyesi miri
ipooi'piiten ya'. Miri kasa iyesi yau, asa'ri ri nin si
ima'ta miri. Emenna’ iten esi emenna' waain yen
pe,” ta'puiya.

Sapa’ Eseru Ekama'popitu
(Ma'siu 12:1-8; Hru' 6:1-5)

23Turon ni Sapa' a'tai, Sises uti esi'pu amnai' e'’kwa
nawiri. Twutii'mamnokon ipoitoras ton uya a'mnai'
e'suruupi'sa’ i'kwi'pitu'pu. 24 Pari'si amu' uya ta'pu
ipi', “Apune enki, i'ri pe iyesi pi' Main uya tuku'sen
pen Sapa' a'tai tasa' ra'pu kupsu to' uya?” ta'pu.

25 Sises uya to' eiku'puy, “Etanin nan pen pe'
imiri'nokon Tepi' nukupu'pu tupoitora ton pokon
pe, iwan pe tesi kon pi' tenta'nato’ kon i'se tesi
kon a'tai? 26 Miripan uti'pa Papa iws' ta', miripan
entamna'pu ipuremasa’ pureti pi'. Seri e'’kupu'pu
Apiya'ta, Papa ena' use'man nito' turawasomanin
nan epuru a'tai. Use'man nito' turawasomanin
nan niken nikune Main uya tasa' awiri. E'tane
Tepi' entana'pu ipi', miri awonsi'ki tutonpa ton ni
niri repapita’pu iya,” ta'pu iya.

27 Miripan Sises uya ta'pu, “Sapa’ ekonekasa'
kapon iwano' pe, ka'pon ekonekasa' pen Sapa'
iwano' pe. 28 Miri uriya', Ka'pon, Papa winon esi
Sapa' Epuru pe ri,” ta'pu iya.

3

Ka'pon Iyaiputasa' Itemiya
(Ma'siu 12:9-14; Hru' 6:6-11)

1 Turon ni a'tai Sises uti'pu Esuwers amu'
usenupato' iww' ta'. Miri yau, ka'pon iyaiputasa’
amurasa' itemiyatu esi'pu. 2 Turon kon esi'pu Sises
eseru'tito’ tuuya'nokon iwenai kupu iya ene i'se,
miripan kon uya a'ko pe esii'ma enpitu'pu, Sapa’
a'tai pe' epi'ti iya tukai'. 3 Sises uya ta'pu ka'pon
lyaiputasa’ amurasa' itemiyatu pi', “E'mu'sa'’ka’

2:23 Isu'taronomi 23:25 2:25 1 Sanweru 21:1-6 2:26
Ripaiti'kas 24:9

tanporon kon rau,” ta'pus iya. 4 Miripan uya
kapon amu' ekama'po'ps, “Nai esi Main, Mosi'
winon awiri Sapa' a'tai tuku'sen pe: waku kupw,
miri pe pura iri kupu kati? Ka'pon pika'ti ima'ta
namai', miri pe pura iwini kati?” ta'puiya. E'tane
e'pana to' esi'ps.

> Sises usakorota uya to' enpitu'ps, ipan pe
ri ipokoitai'ma ri mari, apune pura saman pe
ri to' ewan esi pi', miripan uya ta'pa ka'pon pi/,
“lyemiyatu inka'!” Inka'pu iya, miripan emiyatu
enna'po'pu tesi'pu ya'. 6 Miri a'tai, Pari'si amu'
uya twusenupato’ kon iww' nimi'ps, miripan
kon e'seporo'pu kin pe te'sen, Era' tonpa ton
pokon pe, miripan kon ekoneka'pu Sises wito' pe
tuuya'nokon pi'.

Anpisin Esi'pw Parau Ku'piri E'pi Po

7 Sises miri awonsi'ki ipoitoru ton uti'pu pa-
rau ku'piri ka'. Tu'ke ri anpisin Kiyarari winon
kon uti'pu ipikiri. 8 Pusamoro uyee'pu Isutiya
wini, Surusiran wini, Itumiya wini, Isotan ratoi
nono wini, miri awonsi'ki Taya miri awonsi'ki Sai-
tan nono winine. Anpisin ton ni uyeepu Sises
piya’, apune pura inkupunu etasa' tuuya'nokon pi'.
9 Apune pura anpisin pe ri to' esi pi, Sises uya
tupoitora ton auro'ka'ps kanau epoto' pe to' uya
tekanwa'tito' ya' ka'pon ams' uya tu'ke ri tuu'na'ti
namai'. 10 Tu'kan kon ni epi'tisa’ iya pi', tanporon
kon ni takuru'kena’ nan uyee'ps teuta'tu'mapi'se
ri a')pisena. 11 Makoi* a’kwaru yen ton uya
ensa' a'tai, to' uta'mo'kapitu'pu irakuel’, miripan

3:10 Ma' 4:1; Yru' 5:1-3 * 3:11 Makoi, miri pe pura #ri, Kiri'
maimu yau; v. 30 yau niri.

kon upirorunpitu'py, “Imiri ri kari Papa Mumu!”
ta'pu to' uya.

12 Sises uya e'se'ne' pe makoi a'kwaru yen ton
panama'ps, Kuri ri kari ri ta to' uya namai' tupi'.

Sises Uya Tupoitoru Ton Anwmu'pu
(Ma'siu 10:1-4; Yru' 6:12-16)

13 Sises uti'pu wu' pona ri, miripan uya kamo
i'se te'to’ ton ki'ma'py, miripan kon uyee'pu ipiya’,
14 miripan kon anumu'pu iya 12 kaisa ri. To'
koneka'pu iya itekare ekamai' enno'sa’ kon pe,
tupiyau to' e'to’' pe miri awonsi'ki to' enno'to’ pe
tuuya itekare ekamase'na, 15 tumeruntira ke to'
e'to’ pe makoi a'’kwaru enpa'kapi'nin nan pe.

16 Pysamoro si inanumu'san 12 kaisaron kon:
Saiman (Pi'ta tukai' inese'ti'pw); 17 Isens miri
awonsi'ki Isaan, Sepiti munki amu' (Powanoses
tukai' to' ese'ti'pa iya, Korume Munki ta e'’kwa
pe); 18 Anturu, Piri', Pa'taramiu, Ma'siu, Tamas,
Isens Aru'piyas mu, Tatiyas, Saiman Usera' tukai'
tesa'sen,T 19 Isutas Eskariya', eparankanin pe
iyesi'puna'ne'.

Sises Miri Awonsi'ki Pirisipupu
(Ma'siu12:22-32; Hru'11:14-23; 12:10)

20 Sises ewomu'pu iuti ta'. Anpisin ni kanan
amurakaa'pu Sises miri awonsi'ki ipoitora ton
entanato' a'tai pura ri. 21 Seri etasa' itonpa ton uya
a'tai, ikan to' uti'pu, apune pura ka'pon ams' uya,
“Itano'masa’,” ta pi'.

T 3:18 Usera—Roman amu' enapai temo'ka kon i'sero’.

22 Tyron kon Main pi' enupanin nan Surusiran
wini iye'sa’ kon uya ta'ps, “Pirisipupuf esi miri
iyau. Makoi amu' epuru wini makoi a'’kwaru ton
enpa'kapitu iya miri,” ta'pu.

23 Miri uriya', Sises uya ka'pon amu' ki'ma'pu
tupiya’. Miri yau, panton ekama'pu iya to' pi'"
“Nai kasa Se'tan$ niri enpa'ka Se'tan uya tukai'?
24Esa’ wanni ton epantakapi'sa’ yau, tiwano' pe ri
isewa'nomai' to' uko'mamu pen ni miri. 25 Isiwu'
tau te'san epantakapi'sa’ pe iyesi yau, tiwano' kon
pe isewanomai' kamoro uko'mams pen ni miri.
26 Miri awonsi'ki tiwano' pe ri Se'tan usewa'noma
yau miripan epantakapi'sa’, moro iko'mamu pen
ni miri; iu'ma'to’ ri e'seposa’.

27“Iny' ri ewomu pura iyesi miri pana'pan ka'pon
iww' ta' tanporo itapuruul e'ma'tise'na, wapiya au-
ronpi'sa’ iya a'tai riken; miri a'tai nin si, itimamin
ariliya itiwe' tapai.

28 “I'napairon ekama uya ipi'nokon, tanporon
ni ka'pon ams' makooi, isapema pe ri to' us-
auro'sa’ re'pa pi'™ usentu'man. 29 E'tane inw' ri
kuri isapema pe Waku A'kwaru pi' isauro'sa’ pi'
usentu'man pura ri iyesi miri, apune pura siyaro'
pe riiye'makoimasa’ miri,” ta'pu iya.

30 Sises uya seri ta'ps, turon kon uya, “Makoi
a'’kwarwu esiiyau,” tasa' pi'.

I 3:22 Pirisipupu - tuti epuru ta e'’kwa pe, Makoi ese' isakon.

3:22 Ma'siu9:34; 10:25 § 3:23 Se'tan—Makoi ese' isakon, Papa
eseru ewaruma'tinin ta e'’kwa pe; v. 26 yau niri. * 3:28 Turon ni
imenukasa' ton, isapema pe rito' usauro'sa' ru'pu pi' Papa pi', tawon
esi. 3:29 Yru'12:10

Sises San Miri Awonsi'ki Iyakon Non
(Ma'siu 12:46-50; Bru'8:19-21)

31 Miri a'tai, Sises san miri awonsi'ki iyakon
non uyee'pua. Te'soto'pi'se puroroi po iki'manin
ennoko'pu to' uya. 32 Anpisin ton ni ereutapi'sa’
esi'pa Sises woi, miripan kon uya ipana'ti'pu,
“Asan miri awonsi'ki ayakon non esi puroroi po
awarinpa pi',” ta'pu to' uya.

33 Sises uya to' ekama'po'ps, “Inu' si usan? Inw'
yan si uyakon non?” ta'pu iya. 34 To' si ene'pu
iya, ka'pon amu' ereutapi'sa’ tuwoi, miripan uya
ta'pw, “Pusamoro usanon miri awonsi'ki uyakon
non. 35 Inu' ri Papa e'to’ i'se ku'nin esi miri uyakon
pe miri awonsi'ki uparusi pe miri awonsi'ki usan
pe,” ta'puiya.

4

Umi Pi' Te'sen Pantomu
(Ma'siu 13:1-23; Hru' 8:4-15)

1 Sises kanan e'sara'tikaa’pu to' enupa pi' pa-
rau ku'piri piyau. Anpisin ton ka'pon amw'
iwoi iyamurasa' kon esi'pu tu'ke ri. Miri pi,
iyekanwa'ti'ps kanau ya' ereutai' parau ku'piri
kau, tanporo ka'pon ams' e'tane a'mun po, tuna
e'pi po. 2 Tu'kan pi' ri to' enupa'pu iya panton yai.
To' enupa tuuya yau, ta'pu iya to' pi':

3 “Apune etati'! Umi pi' te'sen uti'pu kiyari ye'
pinse'na tupa'karakai'. 4Ipa'karaka iya koro'tau,
turon ni ton uta'poku'pu asanta ta'. Toron amu'
uyee'pu miripan kon uya iku'pu. ° Turon ni ton
uta'poku'pu ti' pe te'sen ya', eke pe pura te'sen non
ya'. Inke pura iya'ta'pw, apune pura i'nau pura

4:1 Yru'5:1-3

non esi ke. ¢ E'tane wui enu enu'sa’ a'tai, amne'

pe ipuru' pu iya miripan aiputa'ps, apune pura imi'

ton utipi'sa’ pura iyesi wenai. 7 Turon ni ton ite' ton

uta'poku'pu tikukenan nw'ta’. Iya'ta'ps, miripan
e'tane iwitanuka'pu iya, miripan epeta'pu pen ni.

8 Miri e'tane ri, turon ni ton uta'poku'pu waka non

ya', miripan uwa'ta'ps, miripan epetapua turon ni

ton esi'pu 30 kaisa ri ite'’kwa iteperu, turon ni

60, miri awonsi'ki 100 kaisari ri ite'’kwa e'to' airi

Inpimi'pu entai ri,” ta'pu iya.

9 Miri a'tai Sises uya ta'pu, “Kuri tupana ke na'ne’
etato' ike, tiwi netai,” ta'pu.

10 Sises esi koro'tau tikin sari, isauroku
etanin nu'san uyee'pu ipoitora ton pokon pe
ekama'pose'na, i'ri ta iya e'kwa pe iyesi tukai'.
11 To' pi' ta'puiya, “Ama’ aino Papa e'to’ esa’ wanni
pe e'tusa’ iyenanokon. E'tane kamoro mi airon
kon pi' tanporon ni usekama panton yai,

124 ‘to" uya ri enpite miri e'tane waku pe to' uya ene
pen ni,

to' uya ri eta miri ito'’ka'nukui'ma pura ri.

Miri kupu to' uya pe iyesi yau, to' era'ti ne-
sii'no Papa winikual', miripan kon pi' nin
nusentu'mai'no.”

tasa'iya.”

13 Miri a'tai, Sises uya ta'pu to' pi', “Seri pe' pan-
ton to'ka'nuku auya'nokon pura ri iyesi? 1'ri kasa
ken si turon ni panton to'ka'nuku kon pa? 14 Umi
pi' te'sen uya Papa Maimu pa'karaka. 15 Turon
kon ka'pon amu' esi ite' ipa'’karakasa' uta'po'sa’
asanta ta' kasa. Eta to' uya pe ri, Se'tant uyepu

* 412 Aisaya 6:9-10 T 4:15 se'tan—Makoi ese’ isakon, Papa
eseru ewaruma'tinin ta e'’kwa pe.

Main mo'kase'na to' ya' ipa'’karakasa'. 16 Turon
kon ka'pon amu' esi ite' ton ti' pona ita'po'sa’
kasa. Main eta twuyanokon a'tai, inke pura ri
to' uya anumu tepori'ma kon pe. 17 E'tane to'
mi' pura to' esi, inke to' uko'mamu pura iyesi.
Fri ri anpokemanin miri pe pura kota'manin
uye'sa’ a'tal main uriya’, inke pura to' e'nonka
ipiyapai. 18 Miri e'tane ri, turon kon ka'pon
amu' esi miri ite' tikukenan nw'ta’ ipa'karakasa’'
kasa, main etanin nan, 19 e'tane twuko'manto’
kon pi' tuusewankamasan, ipurataaike' pe e'nito’
nenku'tine ton, miri awonsi'ki turon ni ton ni i'se
to' e'to’ uya main iwitanuka. Miri uya nin si
iyepeta pura ikupu. 20 Turon kon nin si esi miri
ite' waku non ya' ipa'karakasa' kasa. To' uya main
eta, miri awonsi'ki to' uya ri ansems, miripan kon
epeta 30, 60, miri awonsi'ki 100 kaisari ri ite'’kwa
ipa'karakasa' ru'pu entai ri,” ta'pu iya.

Raan’pu Pusau O'non
(YBru'8:16-18)
21Ta'puiyato’ pi, “Inu' ripe' raan'pu ewonnu'nin
pusau o'koi' ituto' pe twuya, miri pe pura enun
nito' apon o'koi' ri? E'tane ru'ku, itapon pona pe'
itunin pen imiri? 22 Apune pura onansa' pe te'sen
e'niponkato' periiyesi; iwapu'tisa’ pe te'sen epa'ka
kipo'pona. 23 Kuri tupana ke na'ne' etato' ike, tiwi
netail!” ta'puiya.
24 Ta'pu iya kanan to' pi', “Inetanu kon pi' waku
pe isenuminkati'. I'tuto’ auya yai pe ri inkupu'pu
yai iyena' i'tu miri—miri entai ri. 25 Inu' ri itesa'

4:21 Ma'siu5:15;6ru'11:33  4:22 Ma'siu10:26; Bru'12:2 4:24
Ma'siu 7:2; Bru' 6:38

pe te'sen repa miri miyari ri. Inu' ri i'ri esa’ pen ni
enapai imo'ka miri, itenawon nu'kwi ri,” ta'ps iya.

Ta'tasen Itena’pi Pantomu
26 Sises uya kanan takaa'pu, “Papa e'to' esa'
wanni pe esi miri ka'pon Kkiyari ye' pinnin
tupa’karakai' tumainaru yau kasa. 27 Iye'nuntane
ri ewarupi nau, ipakasa’ ri e'tane wui nai, kiyari
ye' ri a'ta miri, i'i kasa iye'sa’ tukai' i'tu iya pura
ri iyesi. 28 Non uya ri iya'tato' pe ikupw, miri
awonsi'ki iyepetato' pe ri niri ikupsa iya: wapiya
ite' pe te'ton epa'ka; miri tupo, i'pai, miri awonsi'ki
nin si iyi ton utaka. 29 Iyaka'pusa’ a'tai nin si,
iye'sara'ti miri e'turawasoman pi' a'tito’ tuwuya
tumariyars, si'kuru tato' ke, apune pura anunto’

weyu e'seposa’ pi',” ta'pu iya.

Mosta' Itese’ Kiyari Ye' Ena'pi Pantomu
(Ma'siu13:31-32, 34; Hru' 13:18-19)

30 Takaa'pu iya kanan, “F'ri kasa Papa e'to’ esa'
wannipe esita? 'rirupi panton ekama, ekamanin
pe? 31 Mosta' ena'pi, aiko ru'’kwi kuru kasa iyesi,
inpimine non ya'. 32 E'tane ipinsa' a'tai, iya'ta
miri eke pe ri turon ni ye' ton umi yawon entai
ri. Eke ton pe ri ipanta ton esi toron ams' ri esi
iti'ne'’kenans yau,” ta'pu iya.

33 Sises uya tekareei ekama'pu ka'pon amu' pi'
tu'kan ni seri waraiman panton yai'ne, to' uya
ito'kanuku poken. 34 Panton tapurii' pura to'
auro'kaiya poken purariiyesi'pu. E'tane tupoitora
ton pokon pe tesi a'tai tikin sari, miri ta iya e'’kwa
pe iyesi tukai' ekama'pu iya to' pi'.

4:25 Ma'siu 13:12; 25:29; Bru' 19:26 4:29 Isoweru 3:13

Sipa'sipa Ereutanuks'pu Sises Uya
(Ma'siu 8:23-27; Yru' 8:22-25)

35 Miri ko'mamiri pe ri, Sises uya, “Iratoi pona
utinpai'nokon,” ta'pu tupoitoru ton pi'. 36 Anpisin
ton ka'pon amu' nimi'pu to' uya. Sises e'to’ iyau
kanau ya' ipoitora ton ekanwa'ti'ps, miripan kon
uya ari'psa. Turon ni ton nikanau ams' esi'ps moro.
37 Pana' pe ri a'setun uyee'pw, sipa'sipa uya eke
pe tuna anuku'pa kanau yau, isemu'nuka poken
ni tuku'se. 38 Sises esi'pu e'nun ni pi' iyaure yau,
eke'nan tapon po. Ipoitorus ton uya enpaka'pu,
miripan pi', “Ti'sa, ina pe' aputa pi' iusewankama
pura riiyesi miri?” ta'pu to' uya.

39 Sises e'mu'sa’kasa’ uya a'setun eseremeku'puy,
“E'paka’ki!” miri awonsi'ki sipa'sipa pi,
“E'tutuika'l” ta'puw iya. Miri a'tai ri, a'setun
ereuta'ps, miri awonsi'ki waku pe ri pata ena'pu.

40 Typoitora ton pi' Sises uya ta'ps, “I'ri pi
iyenari'numu kon? Anapurinua kon pura ri mari pe'
iyesi miri?” ta'puiya.

41 E'tane to' etuipi'sa’ esi'pu, “Inu' ri si puse ri
ka'pon?” tukai' to' usekama'popita’pu. “A'setun
miri awonsi'ki sipa'sipa ri e'to’ imaimu awiri!”
ta'pa to' uya.

)
Makoi A'’kwars Yen Ka'pon Epi'ti'pu Sises Uya
(Ma'siu 8:28-34; Hru' 8:26-39)
1 Kerasin® amu' nono pona to' uti'pu, parau
ku'piri ratoi pon kon. 2 Sises ekanwakasa'

* 3 il .
5:1 Twron ni ton inmenukasa' uya Katarens ta; turon ni ton
inmenukasa' uya Kerukesens ta.

koro'tau, ka'pon uruwai' apai iyepa'kasa' uya
eporo'ps. Puse ri ka'pon yau makoif akwaru
esi'py, 3 miripan uko'mansa’ esi'pa uruwai'
koro'tau, inu' uya ri tauronpi'se enkurunpa poken
pura ri iyenaka'sa' esi'pws, i'sen ke ri auronpitu
poken pura ri. 4Inke ri i'ta ton miri awonsi'ki
itemiyatse ton auronpitu'’pu to' uya esi'pu i'sen
amu' ke, e'tane ri miri ton ni i'kiripite'pu iya, miri
awonsi'ki wa'ka pun ni ti'ta pi' te'sen a'morupitu'pu
iya. Inu' uya ereutanuku poken pura ri, ipan pe ri
pana' pe iyesi'pu. > Ewarupi' tau miri awonsi'ki
wul nai ri usarin pi' iyesi'pa uruwai' miri awonsi'ki
wu' poro'ne ri, uki'pinunpi' ni pi' ri, tiwano' pe ri
uta'tipi' ni pi' ti' ke.

6 Innonsi'ki Sises ensa' tuuya a'tai, iyeka'tumu'pu,
miripan e'sekunka'pa irau. 7 Miripan
uki'pi'numy’ pu eke pe ri, “Sises, eke Papa Mumu,
i'ri pe ukupu i'se me'an? Papa pi', ‘Tkota'ma uya
pen,” ka'ki!” ta'pu iya. 8 Seri ta'pu iya, apune pura
Sises uya makoi a'kwaru pi', “Puse ka'pon yapai
epa'kaki!” tasa' pi'.

9 “Inu’' iyese'?” ta'pu Sises uya ipi'.

“Anpisin ton kuwayau ams' uyese',” tukal'
eiku'puiya. 10Ipan pe ri Sises pawana'ti pi' iyesi'pu
miri pata yapaiiri a’kwarsa ton ennoko iya namai'.

11 A'ko pe ri tu'kan kon ni peiruku amu' esi'pu
entanan pi' i'kura po. 12 Sises pawana'ti'pu iri
a'’kwaru ton uya peiruku ams' ya' tenno'to’ kon pe
iya. 13 To' nin si utito' pe ikupu'pu iya miri. Fri
a'’kwarwu ton nin si uti'pus miri ka'pon yapai peiruku
amu' ya'. Tanporo ri nin si, 2,000 e'to’ airon kon

T 5:2 makoi, miri pe pura iri, Kiri' maimu yau; v. 8, 13 yau ri niri.

peiruku amu' e'tura’kwa'ps, miripan kon aputa'pu
parau ku'piri ka'.

14To' pa'sima pi' te'san ka'pon amu' eka'tumu'pu
pata pona itekareei ekamasena, umi yau'ne ri
te'san pana'ti'pu to' uya. Iye'ku'sa’ ru'pu ense'na
ka'pon amu' uti'pu. 15 To' uyee'pu Sises piya’,
miripan kon uya kuri ri anpisin kuwayau makoi
a'’kwaru yen pe te'sen ka'pon ene'pu iyepontisa’,
iyereutasa' esi'ps, waku pe iya'kwaru. Tanporo
enari'ke' pe to' ena'pu miri pi'. 16 Kamoro en-
nin nu'san uya ka'pon ams' pana'ti'pu iye'ku'sa’
makoi a'’kware yen ka'pon pi' miri awonsi'ki
peiruku amu' pi' ri niri. 17 Miripan kon uya Sises
ekama'po'pu itito' pe tunono kon apai.

18 Sises ekanwa'ti koro'tau kanau ya', makoi
akware yen nu'pu ka'pon uya ekama'po'pw,
“Aya'kiri utii'ya,” ta'pu iya. 19 E'tane Sises esi'pu
iti i'se pura, e'tane, “Enna'poki apata ya', itonpa
ton koro'ta’. Eke pe ri Itepuru nukupu'pu ipi
isentu'masa’ ekamata,” ta'pu iya.

20 Miripan uti'ps tanporo Te'ka'poresi poro,
Sises nukupu'pu tupi' ekama pi', miri pi' tanporon
kon usewansiuka'ps.

Iyeri'sa’ Uri'san Mure, Takuru'kenan Uri'san

(Ma'siu 9:18-26; Hru' 8:40-56)

21 Sises enna'po'pu iye'kwiritu'pu parau ku'piri
ratoli pona. Miri yau parau ku'piri ka'ta po,
anpisin pe ri to' amura'pu iwoi. 22 Isairas,
Esuwers amu' usenupato' iws' epuru uyee'ps,
miripan Sises ensa' tawuya a'tai ita'mo'ka'pu i'ta

§ 5:20 Te'ka'pores—10 Kaisaron Eke Pata Ton ta e'kwa pe iyesi.

piya'. 23 Miripan ipan pe ri ipawana'ti'pu iya,
“Aiko ru'’kwi uyensi man takuru'ke, iyeri'kapu
ri. Apune isi'ki, iyemiyate inonkatanu'ki ipona,
miripan usepi'tito’ pe iyerika namai',” ta'pw iya.
24 Miripan Sises e'sara'ti'pu iya'kiri. Miri a'tai,
tu'kan kon ni ka'pon amu' uti'pu iya'kiri, to' uya
iwonti'pu sen wini'ne ri.

25 Miri yau, uri'san esi'pu 12 kaisa ri wuipiya
mun ennoko pi' iko'mansa’. 26 Tu'kan kon ni ta'ta
amu' uya epi'ti tane, tupurataai ri enno'tane iya to'
e'ma pi', e'tane tuusepi'tipe ekama tane iya, miyari
ri ipan pe ri iyena'pu. 27 Miripan uya ru'’kwi Sises
eta'pwy, iyee'pu anpisin ton koro'tau ite'ma'pu pe.
28 “Ipon nu'kwi ri a'pi'sa’ uya yau, usepi'ti ri miri,”
ta'puiya ti'nau ru'kwi ri.

29 Tpon a'pitu'pu iya, miripan mun tuutisen
ereuta’ps miri a'tai ri. Emne' pe iye'to’
anpokuemanin usepi'ti'pu.

30 Miri a'tai ri, Sises uya tumeruntira epa'’ka'pu
I'tu'ps, miripan era'tipitu'ps anpisin Kkoro'tau,
miripan uya ta'ps, “Ine’ upon a'pitui?” tai'ma.

31 Ipoitoru ton uya eiku'pu, “Ene auya pura pe'
nai ka'pon amu' uya iwontisa'? I'ri pe iyesi pi', ‘Inu'
uya'pitui?’ ta auya?” 32 E'tane ri Sises uya tenu
tupitu'py, ing' uya iku'sa’ tukai'.

33 Miripan uri'san uya i'tu'pu tupi' iye'ku'sa’,
miripan uyee'ps e'tititi'’kai'ma ri tenarinumu ke.
Itamo'ka'pu i'ta piya’, miripan uya tanporo ri
imapairon ekama'pu ipi, tupi' iye'ku'sa’ ru'pu.

34 Sises uya ta'pu ipi', “Ma'non, anapurinu uya ri
ikonekasa' miri waku pe. Enta si tausewankamai'

5:26 Topayas 2:10

pura, iusepi'tisa’ si miri iyewankamanin apai,”
ta'pu iya.

35 Miri koro'tau, Isairas pana'tinin nan uyee'pu
itiwe' tawonsi'ki, miripan kon uya ta'ps, “Iyensi
eri'’ka'sa’ man. Ti'sa ri kusanpokumai,” ta'pu to'
uya.

36 Sises esi'pu to' maimu inetapai pura ri, e'tane
ta'pu iya ipi, “Kenari'numui, e'tane apuriki riken,”
ta'puiya.

37 Miripan inw' ri uti i'se pura iyesi'pu ta'kiri,
Pi'ta, Isens miri awonsi'ki iyakon Isaan niken.
38 To' uyee'pu itepuru iwwu' ta', miri yau Sises
uya tuutano'masan eke pe ri ene'pu, pokoi pe ri
tuuki'pi'nunpi'se ri tuukaransan eta'pu. 39 Miripan
ewomu'py, ta'pu iya to' pi', “I'ri pe iyesi pi' tanporo
riautano'ma kon seri? I'ri pi' aukaramua kon? Mure
eri'sa’' pen, iye'numu riken,” ta'pu iya. 40 Miripan
kon e'sara'ti'pa uta'kirin pi' ipi'.

Tanporo to' enpa’ka’pu iya, mure kuipunwa miri

awonsi'ki isan miri awonsi'ki osorawawon kon
niken tapmtora ton pokon pe 1yewoma Pu mure

eri'sa’ pata'se' airi. 4! Miripan uya i'mu'sa'’ka'pu
itemiyata pi' ta'sii’, “Tari'ta kun!” ta'pu iya
(“Uri'san mure, e'mu'sa’ka’, ta uya ipi,” ta tauya
e'kwa pe). 42 Miri a'tai ri, iye'mu'sa'ka'pu, miripan
e'sara'ti'pu usarin pi' (12 kaisaron iwuipiyaai pe
iyesi'pu). Seri e'ku'sa’ pi' ipan pe to' usewan-
siuka'pa. 43 Sises uya ipan pe to' pi' ta'pw,
“Kusekamatuu inu' yan pi' ri. Irepati' i'ri ra'’kwi ri
iyenta'nato’ ipi' ke,” ta'pu iya.

6

Sises Ewaruma'ti'ps Nasare' Pon Kon Uya
(Ma'siu 13:53-58; Bru'4:16-30)

1 Sises uya miri pata nimi'ps, iyenna'po'pu
tupata'se' ya', ipoitoru ton ni itonpa pe. 2 Sapa'
e'seposa’ a'tai, to' enupa pi' iye'sara'ti'pa Esuweru
amu' usenupato' iws' tau. Tu'ke ri ka'pon amu'
esi'pw miri yau, miripan eta teuyanokon a'tai,
tanporon kon ni usewansiuka'pa. “Nai yau seri
ton eporo'pu puse ri kapon uya?” tukai' to'
usekama'popitu'pu. “I'ri ri pu'ketu ke irepasa’ pe
iyesi? t'ri kasa ri eke ri Papa turawasooi kupu iya?
3 Kiya'pinta pen pe' puse ri? Meri mure; Isens,
Isoses, Isutas miri awonsi'ki Saiman pokon rui?
Seri yau pe' upiyau'nokon iparusi ton pura nai?”
ta'pu to' uya. Miripan kon ikinumu'pu ipi'.

4 Sises uya ta'pu to' pi', “Ipata'se’ yau riken,
itonpa ton koro'tau miri awonsi'ki itiws' ri tau
pu'kena' nama pura iyesi,” ta'pu iya. 5 Eke Papa
turawasooi kupu iya poken pura ri iyesi'ps miri
yau, e'tane ri temiyatu riken nonkapitu'pu lya
tu'kan kon pen ka'pon amu' takuru'kena' nan
pona, miripan kon epi'tipita'pu iya. 6 Ipan pe ri to'
pi' isewansiukapitu'ps, apune pura apurito' to' uya
pura iyesi pi'.

Sises Uya 12 Kaisaron Kon Tupoitors Ton En-
noko'pu
(Ma'siu 10:5-15; Hru' 9:1-6)

Miripan Sises utipitu'pa eke iwa ton pata
ton kaisa rine, ka'pon amu' enupapita pi'.
7 Tupoitoru ton, 12 kaisaron kon tuki'mai' tupiya’,
to' enno'pite'pu iya asa'rine, miripan kon repa'pu

6:4 Isaan4:44

iya to' meruntira ke, makoi a’kwaru entai to' e'to’
pe. & Seri ton ke to' auro'ka'pu iya, “F'ri ri kusatuu
aya'kirimokon iuti kon koro'tau, teke'sen niken
—tuwenantu ke pura ri, tupaikii ke pura ri, purata
pura ri ipokuruui kon yau mutitui'. 9 Sapato yau
ri e'ti'; tu'ke ipona ipon kon puro'pon yau ke'tuu,”
ta'pu iya to' pi'. 10 To' auro'’ka'pu iya kanan, “To’
uya iyereutanu'sa’ kon name' airi ri, miri ri iuti
tau me'tui’ pata nimi auya'nokon pona ri. 11 Miri
awonsi'ki pata uya iyereutanu'sa’ kon pura iyesi
yau, miri pe pura iyetapai'nokon pura riiyesi yau,
to' nimi auyanokon a'tai a'ta kon mutiutipi'tui'.
Seri uya ri to' pana'ti miri Papa uya to' kota'mato’
oton ekamanin pe,” ta'pu iya.

12 Miripan kon uti'pu ka'pon amu' pi' itekare
ekamase'na, to' era'tito' pe tumakooi Kkon
apai. 13 Miripan tu'ke ri makoi akwaru
enpa'kapite'pu to' uya, miripan kon uya tu'kan
kon ni takuru'kena' nan karapaimapitu'pua to'
epi'tipitu'pu to' uya.

Isaan Pa'tes Uma'tasa’
(Ma'siu 14:1-12; Bru' 9:7-9)

14Kin Era' uya seri eta'ps, apune pura Sises ese'
enasa' esi'pu waku pe kuru ti'tusen pe. Taron kon™
uya, “Isaan Pa'tes ri e'mu'sa'’kasa’ miri teriku'pu
apai; miri wenai, eke Papa turawasooi kupu iya
miri,” ta'pa to' uya.

15 Turon kon uya, “Iraisa kuri ri,” ta'ps.

Turon kon uya ri kanan, “Pu'kena’ kuri ri, pe-
naro' kon pu'kena’' amu' esi'pu waraino,” ta'pu.

6:11 Yru' 10:4-11; Inkupu'pa 13:51 6:13 Isens 5:14 * 6:14
Turon ni imenukasa', Kuri ri, tawon esi. 6:15 Ma'siu 16:14; Ma'
8:28; Yru' 9:19

16 Era' uya etasa' a'tai, “Isaan Pa'tes sa'ne kuri
ri ko! I'pai unakutu'pu, e'tane ito'pansa’ teriku'pu
apai!” ta'puiya.

17 Apune pura Era' uya ri Isaan a'sito’ pe
ikupu'pu. Auronpi'to’ pe to' uya ikupu'pu iya,
miripan tuto' pe pariki'si ta'. Era' uya seri kupu'pu
Eratiyas wenai, tunmari'ma'psa takon Piri' no'pu pe
riiye'tane. 18 Isaan Pa'tes e'pitu'pu Era' auro'ka pi',
“Main awiri iwesi pe pura iyesi miri ayakon no'pu
anunsa' auya na'ne',” ta'pu iya ipi'.

19 Miri uya Eratiyas ikinunpasa' esi'pu Isaan
ni inwipai, e'tane ikupu iya poken pura iyesi'ps,
20 apune pura Era' esi'pu Isaan namanin pe,
iwapu pe iyesi'pu i'tu tuuya Ke, ipokena' pe, miri
awonsi'ki wakae pe. Isauroku eta twuya a'tai,
ekamura ri iyenapi'pitu'pa miri ri e'tane imaimu
inetapai iyesi'ps.

21 Miri yau nin si, iweyu e'sepokaa'pa miri.
Tentu'ps weyu ru'pu a'tai, Era' uya entanan
kupu'pu eke ton itepuru ton, soisa amus' epuru
ton, miri awonsi'ki eke ton Kiyarari pata ya-
won kon ewe'to' iya. 22 Eratiyas mure uye'sa’
a'tal amanunsena, imansmu uya waksu pe ri Era’
kupu'pa miri awonsi'ki inki'ma'san niri.  Miri
pi', Kin uya ta'ps uri'san pi, “I'se iwe'to' pi' ri
uyekama'poki irepa uya miri ike,” ta'pu iya. 23 Eke
pe ri auro'ka'puiya tunku'ton pi', “Inekama'po'pu ke
ri irepa uya, a'sa'muyai itesa' pe e'to' pata ke ri,”
ta'puiya.

24 Miri pi' uri'san epa'’ka'pu tusan ekama'pose'na.
“F'ri kuru ri ekama'po uya seri?” ta'pu iya.

6:18 Bru'3:19-20

“Isaan Pa'tes i'pai ru'pu ekama'po’,” tukai'
eiku'puiya.

25 Miri a'tai ri, tuusenutii' uri'san enna'po'pu kin
piya’, “Urepa auyai'se e'ai' seri pe Isaan Pa'tesi'pai
rua'pu ke parapi po!” ta'puiya.

26 Kin upokoita'pu tuusauroku'pu pi' ipan pe,
e'tane, apune pura ikupws uya kuru tasa' tuuya
ra'pe pi' tunki'ma'san pana airi, inurunpa iya
poken pura iyesi'pa. 27 Miripan uya inke pura
I'pairekanin ennoko'ps, Isaan i'pai ra'pu ne'to’
pe iya. Iti'pu pariki'si ta’, miripan uya Isaan
i'pairuka’pu. 28 Miripan uya inee'pu parapi po,
miripan uya itura'pa uri'san ena’, miripan uya
ituru'pu tusan ena'. 29 Miri tetai', Isaan poitoru
ra'san uyee'ps, miripan kon uya itekepu ari'ps,
iu'na'tito’ pe tuuya'nokon ti' akasa' uruwai' pe ya'.

5,000 Kaisaron Kon Eweku'pu Sises Uya
(Ma'siu 14:13-21; Hru' 9:10-17; Isaan 6:1-14)

30 Enno'sa’ kon enna'posa’ amura'pu Sises woi,
miripan kon uya tanporo tunkupu'ps kon miri
awonsi'ki to' enupa'pu teuya'nokon ni ekama'pu.
31 Miri yau, tu'ke ri ka'pon amu' uye'pitu miri
awonsi'ki to' utipitu esi'ps, Sises miri awonsi'ki
ipoitora ton enta'nato’ a'tai pura ri iyesi'ps.
Miri uriya’, to' pi' ta'pa iya, “Utinpai'nokon mi
airi ri tu'kena'pi yau e'ni poken miri koro'tau
iumoronkaps kon pa,” ta'pu iya. 32 Miripan kon
e'sara'ti'pu utin pi' kanau yau tu'’kena'pi pata ya'.

33 Tu'kan kon ni ka'pon amu' uya to' ene'pu,
to' i'tu'ps to' uya kamoro pe. Miripan kon
eka'tumu'pu tanporo pata ton apai'ne irawiri

a'mun poro, miripan kon uya pata eporo'pu to'
rawiri.

34 Sises ekanwakasa' uya tu'ke anpisin
pe ka'pon ams' ensa' a'tai, ipan pe ri to' pi
isentu'ma'ps, apune pura to' esi'ps karimeru ams'
esi tupa'simanin ke pura kasa. Miripan kon enupa
pi' lye'sara'ti'pa tu'kan pi' ri.

35 Pata uko'mansa’ a'tai, ipoitorua ton uyee'pu
ipiya’, miripan kon uya, “Pata uko'manka'sa’ kuru
ri man, innon sane seri pata ko,” ta'pu. 36 “Ka'pon
amu' enno'ki a'ko pan pari umi ton miri awonsi'ki
eke iwa ton pata amws' yane, tiwano' kon pe
tenta'nato' kon ipi' e'mato’ pe to'uya,” ta'puto' uya.

37E'tane to' eiku'pu iya, “Imiri'nokon pe ru'kwi ri
to' irepati' to' enta'nato’ ike ke,” ta'pu iya.

Ta'pu to' uya ipi', “Miri uya 8 kaisa ri kapui
ka'pon e'tarawasomasa’ epe'pul mo'ka miri! Miri
kaisa ri ken pe' ennoko pureti pi' to' ewe'to’ pe?”
ta'pu to' uya.

38 Sises uya to' ekama'po'pu, “F'ri kaisa ri ru'kwi
pureti nai ipiyau'nokon? Apune entanti',” ta'pu
iya.

To'uya ensa'’ a'tai, “5 kaisaron nu'’kwi pureti miri
awonsi'ki asa'ron kon na'kwi moro' ams' man,”
ta'pu to’' uyaipi'.

39 Sises uya ta'pu tupoitora ton pi, “Ka'pon
amu' amurans'pi'ti' tamu'kuru' ke'ne miripan kon
ereutapi'to’ pe wana' pona,” ta'pu iya. 49 Ka'pon

T 6:37 8 kaisa ri kapui ka'pon e'turawasomasa’ epe'pa—200
tenariyas itese' Kiri' maimu yau. Tikin ni purata pun esi tikin ni
wul yau turawaso pi' isenupasa' pen e'mato’ ike. (Apune Ma'siu 20:2
enki.)

amu' ereutapita’ps tamu'kuru' kemne 100 kaisa
rine miri awonsi'ki 50 kaisa ri'ne.
41 Miripan Sises uya 5 kaisaron itekiino pureti

miri awonsi'ki asaron kon ne'kwi moro' ams'
anumu'pu. Ka'ta' tenu tutuse tenki ta'pu iya Papa

pi', 1'kwi'pitu'pu iya. Itura'pu iya tupoitorus ton uya
ekanto' pe ka'pon amu' ena'. Miri kasa ri mari
asaron kon nu'kwi moro' amu' kupu'pu iya to'
kaisari to' e'to' pe.

42 Tanporon kon ni entana'’pu ta'wetapi'se,
43 miripan ipoitora ton uya 12 kaisa ri pa'siki'ti
pureti miri awonsi'ki moro' amu' tonpa'pu
e'nonkasa' anuku'ps.

44 Warawoti'si amu' pureti pi' iyenta'nasa’ kon
tu'kanoro esi'pu 5,000 kaisa ri.

Sises Usari'ps Tuna Po
(Ma'siu 14:22-33; Isaan 6:15-21)

45 Inke pura tupoitoru ton ekanwa'tito’' pe kanau
ya' ikuu'pu iya, to' utito' pe turawiri Pe'saita pona,
anpisin enno'tane tuuya. 46 To' nimi tupo, wua' pona
iti'pu ipuremai'.

47 Mliri a'tai ko'mamu pe pata enaka'tane, kanau
esi'pu parau ku'piri aporo' po. Miri koro'tau, Sises
esi'pu tikin sari amun po. 48 Tupoitoru ton utan-
pokuma ene'puiya, tukanwa kon i'kura i'se, apune
pura a'setun uya to' kota'ma esi'pu to' winikui'
tuuyepu ke. Awanakui', 3 a'kura’ miri pe pura 6
a'kura'ri to' piya' iyee'pu parau ku'piri puro'po. To'
ri entaka iya esi'pu.

49 E'tane parau ku'piri puro'po isari ene
tuuya'nokon a'tai, a'’kwaru'pu pe to' uya ekama'ps,
miripan kon upirorunpita'py, 50 apune pura

tanporo ensa' twuya'nokon pi, miripan kon
etuipitu'pu ipan pe.

Inke pura Sises uya ta'pu to' pi, “Merunti pe
e'ti'! Uri ri. Ketuipi'tuu,” ta'pu iya. 51 Miri a'tai
ri, iyekanwa'ti'pa kanau ya' to' piya'. Miri a'tai
Ii, a'setun ereuta'ps, miripan poitors ton usewan-
siuka'ps, 52 apune pura to' uya ito'’ka'nu'sa’ pura
iyesi'pu i'Ti kuru ta e'’kwa pe pureti esi tukai'’; to'
ewan ni usa'mantasa’ esi'ps.

Takuru'kena' Nan Epi'tipitu'pu Sises Uya
(Ma'siu 14:34-36)
53To'i'kwiri'sa' a'tai, to' e'te'ka'pu Kenesare' airi,

miripan kon uya tukanwa kon ewa'ti'pu miri yau.
54To' ekanwaka pe ri, ka'pon amu' uya Sises i'tusa’
esi'pu. 35 Miripan kon eka'tunpitu'puy, tanporo miri
pata nono yau'ne, miripan kon uya takuru'kena'
nan epirinpi'sa’ te'’kwe' kon po nee'ps ipiya’, miri
airi iyesi tukai' etasa' tuuya'nokon airi. 56 Miri
awonsi'ki Sises utipi'to' airime—eke iwa ton pata
ams', umi ams' awirine ri—miripan ka'pon ams'
uya takuru'kena’ nan apita'pa kurepo'po pi' e'nito’
pata'se' ya', miripan kon uya 1pan pe ipawana'ti'pa
takuru'kena' nan uya 1pon e'pia’pi'to’ pe, miripan
tanporon kon a'pi'nin nu'san usepi'tipita'pu.

7

Waku Miri Awonsi'ki Waku Pen
(Ma'siu 15:1-9)

1 Pari'si amu' miri awonsi'ki Main pi' enupanin
nan iye'sa’ kon Surusiran wini amurasa' esi'pu
Sises woi, 2miripan kon uya turon kon ipoitors ton
entana ene'pw iri, ikorukasa' pen temiyatu kon ke.

3 (Pari'si amu' miri awonsi'ki Esuwers amu'
kamoro tenta'nasan pen temiyatus kon korukasa'

tuuyanokon pura iye'tane tepuru kon eseru awiri.
4¥'ri ri kurupo'po iww' tapai ine'sa’ pi, to' enta'na
pen wapiya kuru ikorukasa' twuyanokon a'tai
riken to' enta'na,” miripan kon uya tenupa'pu
kon ni kupu iye'to' awiri Papa enu yau, tukoku
kon, terin kon, ka'pa konekasa' tu'sawua kon, miri
awonsi'ki te'’kwe' kon amu' ri koruka.T)

5> Miri pi' Pari'si amu' miri awonsi'ki Main pi' enu-
panin nan uya Sises ekama'po'ps, “F'ri pe iyesi pi'
ipoitoru ton esi pura iyesi uyepuru kon eseru ru'pu
awiri, e'tane iri ri temiyats kon ke to' entamna?”
ta'pa to' uya.

6 Sises uya to' eiku'pu, “Ipoken ni Aisaya
usauroku'pu ipimokon, waku pe te'ku'san pi';
iye'menukasa’ nane"

“ ‘Pusamoro uya tunta kon ke riken unama;
e'tane inni ri to' ewan esi upiyapai.
7To' ipurema upi' i'ri epoton kon kasa ri;
to' usenupato' esi ka'pon amu' uya to'
enupa'pu iyawiri to' e'to' ¥
tukai'. 8 Imiri'nokon uya Papa uya ayapiyontito'
kon apuri pura iyesi, e'tane ka'pon uya iyenupato’
kon apuri auya'nokon niken,” ta'pu iya.

9 Miripan uya ta'pa to' pi, “Teseru ke kuru
iwesi kon Papa Maimu nonka kon pa, iyeseru kon
awiri iwesi kon pa! 10 Mosi' uya tasa’, ‘Tkuipunu

7:4 Turonniimenukasa', I'riri pi' to' enta'na puraiyesi karapo'po
iww' tapai tuuye'sa’ kon tupo wapiya tekorukasa' kon a'tai riken to’
enta'na, tawon esi. 7:4 Turon ni imenukasa' ton yau, te'kwe'

kon amu' ri, tawon pura iyesi. I Aisaya 29:13



MA'7:11 XXXi MA'7:19

miri awonsi'ki asan inamaki,’§ miri awonsi'ki,
‘Inw’ ri tukuipunua miri awonsi'ki tusan ni pananin
wito' pe iyesi’™ 11 E'tane ta auyanokon, ka'pon
uya tukaipunu miri pe pura tusan pi' ta pe iyesi
yau, ‘t'ri ri ipika'tinin pe uwini ineporons pan
e'tane Kapan pe man’ (Papa ena’ iye'tuka'sa’ man
ta e'kwa pe), 12 miri si iTi ri kupa iya poken
pura tukuipunu miri pe pura tusan iwano' pe
ikupu auya'nokon. 13 Miri kasa si ipura Papa
Maimu kups auya'nokon iyeseru kon min wini ri
iyi'kwiri'pi'sa’ ke. Miri awonsi'ki tu'ke ri inkupunu
kon man seri warai'nan,” ta'ps iya.

fri Pe Ka'pon Ku'nin
(Ma'siu15:10-20)

14 Sises uya anpisin ton ni ki'makaa'pu kanan
tupiya’, miripan uya ta'pu to' pi', “Apune uyetati',
tanporo imirinokon, miri awonsi'ki se ito'ka'nu'ti'.
15 Miri yau i'ri ri tewonsen pura iyesi miri ka'pon
ya' kipo'ponsi'kiiri pe iku'se'na, e'tane ka'pon apai
iyepa'kasa' uya iri pe ikups,”T ta'pu iya.

17 Miripan uya anpisin ton ni nimi'pu, iti'pu iuti
ta', miripan ipoitora ton uya ekama'po'pu seri
panton pi. 18 “Ito'’ka'nu'nin nan pe pura ri pe'
iwesi kon? Ene auyanokon pura pe' iyesi, i'Ti ri
kipo'ponsi'ki tewonsen ka'pon ya' uya, iri pe ikupu
pura iyesi? 19 Apune pura iti pen miri itewan ya'
e'tane iti miri iwenu'pi ya', miripan epa'ka ipun
apai,” ta'pua lya. (Sises uya seri ta'pu, tanporo ri

§ 7:10 E'sotas 20:12; Isu'taronomi 5:16 * 7:10 E'sotas 21:17;

Ripaiti'kas 20:9 T 7:15 Turon ni imenukasa’ ton uya v. 16 ke
iponantisa' se kasa: 16 Miripan tupana ke iwesi kon a'tai etati'.
(Apune Ma' 4:23 enki.)

sa'ne kiyari esi miri ko enta'nan nito' ipi' pe, ta
tuuya e'’kwa pe.)

20 Miripan uya ri ta'ps, “Nepa'kayai'ne' ka'pon
yapai uya nin ikupus miri iri pe. 21 Apune
pura ka'pon amu' ewan yapai iri isenuminkato’
epa'ka, tekumasen pe, ama' e' pe, te'wisen pe,
22 jyemari'masa’ ekumankanin pe, mentaino pe,
e'wipaino, enku'tinin ye' pe, iri ku'nin pe ri,
tikintai', teseru'tii' ka'pon pi' tuusauro'sen pe, mi
pe ri te'’ku'sen pe, miri awonsi'ki ita’kwaru pura
te'sen pe. 23 Tanporo seri ton makoi eseru ton
epa'kasa’' ka'pon apai uya iri pe ri ikups,” ta'pu iya.

Uri'san Mure Epi'ti'pu Sises Uya
(Ma'siu 15:21-28)

24 Sises uya miri pata nimi'pu pata Taya itese'
pu'ka pona,t miripan ewomu'pu iuti ta', ing' uya ri
ti'tui'se purariiyesi'py, miri yauiyesitukai', e'tane
iye'so'namu poken pura ri iyesi'pu. 25 Inke pura ri
etasa' tuuya a'tai, aiko ru’kwi makoi$ a'kwaru yen
imure uri'san uyee'pui'ta piya' ata'mo'kai'. 26 Puse
ri uri'san esi'pu ka'kuran pe, turon ni pata winon,
iyentusa' Poni'siya, Siriya yawon yau, miripan
uya Sises pawana'ti'pu iri a'’kwaru enpa'kato' pe
iya tumure yapai.

27 “Wapiya mure amu' nentanakapui tanporo
i'se te'to' kon pe, apune pura ipoken pura iyesi
mure ams' yu pureti eno'ma to' ikun non pero ams'
ena',” ta'pulya.

f 7224 Tukan ni wapiya iwa imenukasa' ton uya: Taya miri
awonsi'ki Saitan, ta. § 7:25 makoi, miri pe pura iri, Kiri' maimu
yau.



MA'7:28 XXxiii MA' 7:37

28 “Ewai’, Epuru, e'tane pero amu' tepura onon
kon ni mure amu' i'’kiyari punu'pi pi' tenta'nasan
ko,” ta'pw uri'san uya.

29 Sises uya ta'pu ipi', “Miri kasa uyei'sa’ auya
pi', enna'poki pata pona; iri a'’kwaru utikaa'pu
man imusre yapai,” ta'pa iya. 30 Miripan si
enna'pokaa'pu pata pona, miripan uya tumure
e'pirinkasa’ te'’kwe' po eporo'ps, iri a'’kwars ri si
epa'kakaa'pu esi'pu iyapai.

Ipana Pun, Imaimu Pun Ka'pon Epi'ti'pu Sises
Uya

31 Sises uti'pu pata Taya pu'ka poi, miripan
uti'pa Saitan poro parau ku'piri Kiyarari poro,
iti esi'pu Te'ka'pores™ nono awirine ri. 32 Turon
kon ka'pon amu' uya ipana pun, tuusauro'sen pen
ka'pon nee'py, miripan kon uya Sises ekama'po'pu
temiyatu tuto' pe iya ipona.

33 Miripan ari'pu iya anpisin ton piyapai tikin
sari, temiyata muku'pi tura'pu iya ipana ya', miri
awonsi'ki iyeta'ta'ps, miripan uya iyani a'pita'pu.
34 Miripan Sises uya tenu turu'pu ka' winikui',
miripan uya e'se'ne' pe teruparu enpa'ka pe ta'pu
iya ka'pon pi', “E'pa'ta!” (“Ata'’koka'!” ta e'’kwa pe).
35Miri a'tairi, ipana uta'koka'py, iyani ekoneka'pu,
miripan usauroku'pu i'ri anpokemanin pura ri.

36 Miripan kon ni panama'pu iya, ipi' to' us-
auro'pitu namai' ine' yan pokon peri, e'tane miyari
ri to' apiyo'ma tane iya, miyariri to' uya ekama'pu.
37Miripan tanporon kon ni etanin ns'san usewan-
siuka'pu ipan pe ri: “I'ri kasa waku pe ri tanporon

* .
7:31 Te'ka'pores ta miri 10 kaisaron eke ton pata ams' ta e'’kwa
pe.

ni kupu iya. Ipana pun koneka iya etanin pe;
imaimu pun koneka iya tuusauro'sen pe!” ta'pu to'
uya.

4,000 Kaisaron Kon Eweku'pu Sises Uya
(Ma'siu 15:32-39)

1 Inke kuru pura ri miri tupo, turon kon kanan
anpisin ton amurakaa'pus. To' enta'nato’ ipi' pura
iyesi pi', Sises uya tupoitora ton ki'ma'pu tupiya’,
miripan uya ta'ps, 2 “Usentu'mayai’ pusamoro
ka'pon amu' pi', apune pura uya'kiri to' e'sa’ pi'
osorawau wul, miripan kon enta'nato' ipi' pura ri
si iyesi. 3 To' enno'sa’ uya a'tai to' tewe'se pura
pata pona to' nin utipite miri yai teuti kon koro'tau
apune pura turon kon uye'sa’ inni ri,” ta'pu iya.

4 Ipoitoru ton uya ekama'po'pw, “Nai yau ri
tu'’kenan yau pusamoro ka'pon ams' ewe'to’ ike
eporo seri?” ta'pu to' uya.

5 “Yri kaisa ri pureti nai ipiyau'nokon?” ta'pu
Sises uya.

To' uya eiku'py, “7 kaisa ri riken,” ta'pu to' uya.

6 Anpisin ton apiyo'ma'pu iya to' ereutapi'to’ pe
non pona, miripan 7 kaisaron nu'kwi riken iteki-
ino pureti anemu'pw iya, tenki ta'pa iya Papa pi,
miripan 1'kwi'pitu'pu iya. Iturus'pu iya tupoitoru
ton ena’, to' uya ekanto' pe anpisin ton ena/,
miripan ni kupu'pu ipoitors ton uya. 7 To' piyau
kanan aiko ton nu'kwi tu'’kan kon pen moro' ams'
esi'pu. Miri pi' tenki ta'pu Sises uya, miripan
kon ekanto' pe tupoitors ton uya kanan ikupu'pu
iya. 89 Tanporon kon enta'na'pu ta'wetapi'se, miri
yau 4,000 kaisa ri ka'pon amu' esi'ps, miripan

ipoitora ton uya ipu'kua ru'san iye'nonkasa' ru'pu
enti'pu 7 kaisaron pa'siki'ti tupe'ke'ne. Sises uya
nin si ka'pon amu' ennoko'pus miri, 10 miripan
ekanwa'ti'pu kanau ya' miri a'tai ri tupoitora ton
pokon pe, miripan kon uti'pe Tarumanu'ta nono
pu'ka pona.

I'tuto’ Ipikiri Ekama'po'pu
(Ma'siu12:38-42; 16:1-4)

11 Pari'si amu' uyee'pu miripan kon e'sara'ti'pu
Sises ekama'popita pi'. I'tupite pe to' uya
ekama'po'pu i'tuto’ ipikiri Epun winon pi'. 12 Sises
uya e'se'ne' pe teruparu enpa'ka'ps, miripan uya
ta'py, “F'ri pe iyesi pi' seri a'taino kon uya eke Papa
turawasooi, ui'tuto' tuuya'nokon ipikiri ekama'po?
I'mapairon ekama uya ipi'nokon; miri waraino
i'tuto’ ipikiri ture pen ni,” ta'pa iya. 13 Miripan
kon tuninse iyenna'po'psa kanau ya'’, miripan
e'kwiritu'pu iratoi pona.

Pari'si Amu' Miri Awonsi'ki Era’ Uya Purowa
A'sarutanw'to’ Ike
(Ma'siu 16:5-12)

14 Tpoitoru ton upu'tikaa'pu esi'pu tu'ke pureti
ari to' uya pura, tikin ni riken to' piyau iyesi'pu
kanau yau. 15 “Ti'tui' e'ti'; tense e'ti' Pari'si amu'
miri awonsi'ki Era’ uya parowa a'sarutanu'to’ ike
pi',” tukai' to' panama'pu iya

16 To' e'sara'ti'pu usauro'ni pi tiwano' kon pe
“Apune pura pureti pura iyesi pi' isauroka miri,”
ta'pu to' uya.

8:11 Ma'siu 12:38; Yru' 11:16 8:12 Ma'siu 12:39; Yru' 11:29
8:15 Yru'12:1

17 To' usauro'to’ i'tu tuuya pi' to' ekama'po'pu
iya, “F'ri pi' ausaurokus kon pureti pura iwesi kon
pi'? Ene auya'nokon pura ri pe', miri pe pura
ito'’ka'nuka auya'nokon pura ri pe' iyesi? Iyewan
kon ni usa'manta? 18 Tenu ke ri pe' iwe'tane'nokon
ene auyanokon pura iyesi? Tupana ke ri, e'tane
eta auyamnokon pura ri? Iyenu kon yau pura
nai? 19 5 kaisaron pureti si'’kwi'pi'taine' a'tai
5,000 kaisaron kon ka'pon ams' iwano' pe, i'ri
kaisa ri pa'siki'ti amu' tupe'tipi'se ipu'ka rua'san
mentita'tui?” ta'puiya to' pi'.

“12 kaisa ri,” ta'pu to' uya.

20 “Miri awonsi'’ki 7 Lkaisaron pureti
si'’kwi'pi'taine’ a'tai 4,000 kaisaron kon ka'pon
amu' iwano' pe, iTi kaisa ri pa'siki'ti amw'
tupe'tipi'se ipu'ka rue'san e'nonkasa' mentita'tui?”
ta'pu iya.

“7 kaisa ri,” tukai' to' uya eiku'pu.

21 Ta'pu iya to' pt', “Ito'’ka'nuku auya'nokon pura
ri mari pe' iyesi?” ta'puiya.

Tenku'nan Epi'ti'pw Sises Uya Pe'saita Po

22 To' uyee'pu Pe'saita pona, miri yau ka'pon
amu' uya tenku'nan ka'pon nee'pu Sises piya',
miripan kon uya ipawana'ti'pa a'pi'to’ pe iya.
23 Sises uya tenku'nan ari'pu itemiyatu pi' ta'sii'
eke iwa pata yapai, miripan enu ya' teta'tapitu
tupo, temiyatu tura'pu lya ipona, miripan uya
ekama'po'py, “F'ri ri pe' menyan?” ta'puiya ipi'.

24 Miripan uya tenu tura'pu ka'ta', miripan uya
ta'py, “Ewal’, ka'pon amu' senyai’, e'tane to' usene
yul amu' usari kasa ri,” ta'pu iya.

8:18 Iseremaya 5:21; Isi'kiyerw 12:2; Ma' 4:12

25Sises uya kanan temiyatu tukaa'pu itenu pona.
Seri a'tai kuru si, wake pe itenu ena'pu miri,
miripan uya tanporon ni ene'pua waku pe. 26 Sises
uya ennoko'pu ipata'se’ ya', “Kenna'poi eke iwa
pata pona,” ta'pu iya ipi'.

Pi'ta Uya Sises Ekama'pu
(Ma'siu16:13-20; Hru' 9:18-21)

27 Miripan Sises miri awonsi'ki ipoitora ton
uti'pu eke iwa ton pata Sisariya Piri'pai oino' nan
pona. Asanta tau to' ekama'po'pu iya, “Inu’ pe esi
tukai' ka'pon amu' nusauro'an?” ta'pu iya.

28 To' uya entakanoma'py, “Turon kon uya Isaan
Pa'tes pe iwesi ta; turon kon uya Iraisa pe iwesi ta;
turon kon uya kuru ri kanan pu'kena' amu' tonpa
ta,” ta'pws to' uya.

29 “E'tane si imiri'nokon, inu' pe ken si esi
mukayatuu?” ta'puiya to' pi'.

Pi'ta uya eike'pu, “Fmiri Kuri ri Karai®!” tukai'.

30 Sises uya to' panama'pu ina' pi' ri to' uya
tekama namai'.

Tuuma'tato' Ekama'ps Sises Uya
(Ma'siu16:21-28; Hru' 9:22-27)

31 To' enupa pi' iye'sara'ti'ps, Ka'pon, Papa
winon uya e'ne' moronkato' oton eke pe ri,
miripan ewaruma'tito' oton Esuwers ams' epuru
ton uya ri, use'man nito' turawasomanin nan
epuru ton ams' uya ri, miri awonsi'’ki Main pi'
enupanin nan uya ri niri, miripan wito' oton,
miri awonsi'ki iye'mu'sa’kato’ oton osorawau wui

8:28 Ma' 6:14-15; Yru' 9:7-8 * 8:29 Kurai (Kiri' maimu yau);
miri pe pura, Me'saya (Ipuru maimu yau), asa'ri ri mari iyesi, Papa
Nanumu'pu ta e'kwa pe. 8:29 Isaan 6:68-69

tupo tukai'. 32 Seri ekama'pu iya waku pe kuru
ri to' pi', miripan ari'pa Pi'ta uya esereme'se'na.
33 E'tane Sises era'tisa’ a'tai tupoitoru ton ense'na,
miripan uya Pi'ta eseremeku'pu, “Upiyapai enta,
Se'tan!”T  ta'pu iya. “Fusenuminkato' esi ka'pon
usenuminkato' pe, Papa usenuminkato' kasa pura
ri,” ta'pu iya.

34 Miripan uya anpisin ton ki'ma'pu tupoitoru
ton pokon pe tupiya, “Inu’' ri uyepu pe iyesi
yau uye'ma’pua pe, tiwi tupi' ri twupu'tika'se,
tukurusukuui tanunse nuyepui upikiri. 35 Apune
pura inu' ri kuari tuuko'manto'¥ innonkapai pura
nane' uya twuko'manto' ri nonka miri, e'tane
iny' i tuuko'manto’ nonka pi' na'ne' upikiri miri
awonsi'’ki waku itekare pikiri uya inonka pen
miri. 36 Waku pe pe' ka'pon esi tanporo non pon
eponin ta'kwara nonkai'ma? Kane ku! 37 Miri pe
pura, iTi tury iya ta'’kwaru entakano' pe? 38 Inu' ri
ipiyita yau up} miri awonsi'ki umaimu ton pi', seri
iyemari'masa’ ekumankanin nan miri awonsi'ki
iri ton seri a'taino kon weyu a'tai'ne, Ka'pon, Papa
winon niri ipiyite miri ipi', tuuyepu a'tai tukuipunua
meruntirs yau miri awonsi'’ki waku ton ni inseru
amu' pokon pe,” ta'pu Sises uya.

1 Miripan uya ta'pu to' pi, “I'napairon ekama
uya ipi'nokon, seri yau iye'soto'pi'sa’ na'ne' nan

Jr 8:33 Se'tan—Makoi ese' isakon, Papa eseru ewaruma'tinin ta
e'kwape. 8:34 Ma'siu10:38; Bru' 14:27 i 8:35 SeriKiri'maimu
yau, ta'’kwaru ta e'’kwa pe, miri pe pura uko'manto’ ta e'’kwa pe; v.
36 yau niri. 8:35 Ma'siu 10:39; HBru' 17:33; Isaan 12:25

tonpa ton eri'to’ oton pen ni Papa e'to’ esa’ wanni
pe uyepw merunti pe ene twuya'nokon rawiri,”
ta'puiya.

Sises Uta'kwaka'pu
(Ma'siu 17:1-13; Hru' 9:28-36)

2 6 kaisa ri wui tupo, Sises uya Pi'ta, Isens miri
awonsi'ki Isaan pokon ari'pu ta'kiri. To' ari'pu iya
ka'tawon ni we' pona tu'’kenan yau to' e'to’ pe. Miri
yau to' esi koro'tau, isensima'pu. 3 Ipon ena'pu
sirin pe aimu'ne, ipan pe ri aimu'ne inu' ri seri
non pon uya ikorukasa' uya aimunakasa' entai
ri. 4 Miripan miri yau Iraisa miri awonsi'ki Mosi'
pokon usenpoika'pu to' rakui’, Sises auro'ka pi' to'
esi'pu. 5Pi'ta uya ta'pu Sises pi', “Rapai,” waku ri
pan pe ri seri yau ina man. Tiwi osorawau iiww'
kon oton amii ina — tikin ni iiwa' pe, Mosi' iww'
pe miri awonsi'ki Iraisa iwa' pe.” 6 (Miri ta tuuya
tukai' i'tu iya pura ri iyesi'ps, apune pura kuri ri
miri awonsi'ki turon kon etuipi'sa’ esi'pu miri pi'.)

7 Miri a'tai, kapuru' usenpoika'ps, miripan uya
to' niponti'ps. Main uyee'pu kapuru' apai, “Umu
puse ri, Uni'nunkans. Imaimu etati'!” tawon.

8 Mi awiri tenu kon tupi'tane to' uya, ina' pura ri
iyesi'pu. Sises riken esi'pu to' piyau.

9 Wu' ponsi'ki tuu'ti kon koro'tau, Sises uya
ta'pu to' pi', “Ing’ pi' ri inene'pu kon kusekamatuu,
Ka'pon, Papa winon eri'sa’' e'mu'sa'’ka pu'ka pona
ri,” ta'pu iya. 10 Imaimu awiri to' esi'puy, e'tane
tiwano' kon pe to' usekama'popitu'pu miri pi', i'ri

* 9:5 Rapai, Ti'sa ta e'’kwa pe 9:7 Ma'siu 3:17; Ma' 1:11; Yru'
3:22;2Pi'ta1:17-18

ta e'’kwa pe, “eri'nisa’ e'mu'sa'’ka pu'ka pona ri,” ta
esi tukai'.

11 Miripan kon uya ekama'po'pu, “I'ri pe ken
iyesi pi' Main pi' enupanin nan uya Iraisa kuru
uye'to’ oton wapiya ta?” ta'pu to' uya.

12 To' entakanoma'pu iya, “I'napairi ri Iraisa
uyepu wapiya tanporon ni konekai' iyesi'pu
ya'. F'rito' pe iye'menukasa’ Ka'pon, Papa
winon ekota'mato’ oton ipan pe miri awonsi'ki
ewaruma'tito’ oton ta? 13 E'tane nin si ekama uya
ipimokon, Iraisa uye'ka'sa’, miripan pi' i'se te'to’
kon ku'sa' to' uya ipi' iye'menukasa’ na'ne' kasa
ri,” ta'puiya.

Warawo' Mure Epi'ti'pu Sises Uya
(Ma'siu17:14-21; Hru' 9:37-43a)

14 Ipoitors ton tonpa ton piya' to' uye'sa’ a'tai,
anpisin ton ni ka'pon ams' ene'pu to' uya to'
oi. Main pi' enupanin nan e'sei'pitu esi'pu to'
pokon pe. 15 Sises ensa' tanporon kon ka'pon
amu' uya a'tai, ipan pe ri to' usewansiuka'pu,
miripan kon eka'tumu'pu ipiya’, “Miyari” ka'se'na
ipi'. 16 Tupoitora ton ekama'po'pu Sises uya, “I'ri pi'
to' pokon pe iye'sei'pitu kon?” ta'puiya.

17 Anpisin ton koro'tawon ka'pon uya eiku'py,
“Ti'sa, umu ne'sa’ uya ipiya', apune pura iri
akwarue esi iyau, miripan uya imaimu'kasa'.
18 Miri iri a'’kwaru e'sara'ti a'tai, eno'ma iya non
pona. Inta a'koronta, tuyi kititii'ma iya, miripan
e'sitinka. Ipoitoru ton ekama'po’pw uya to' uya
enpa'kato' pe, e'tane to' uya ikupu poken pura
iyesi'ps,” ta'pu iya.

9:12 Saira'48:10

19 “fri si, apurinin nan pen ni seri a'taino kon!
F'ri pu'ka pona ri ipiyaunokon esi? ¥'ri pu'ka pona
aya'kirinmokon esi? Ine'ti' upiya',” ta'pu iya.

20 To' uya inee'pu ipiya. *Iri a'’kwaru uya
Sises ensa' a'tai, inke pura warawo' mure en-
noko'pu iya yai. Ita'mo'ka’pa non pona, miripan
e'rakairakaima'py, inta a'koronta'pu. 21 “F'ri a'tai
seri kasa iyesi e'sara'tipu?”  ta'pu Sises uya
ikaipunu pi'.

“Mure pe iyesi'pu si'kiri ri,” ta'pu iya. 22 “Inke ri
iwini 1'se iye'pi'sa’ miri teno'mapi'se apo' ya' miri
awonsi'ki tuna ka'. Ina pi' isentu'ma’, ina ipika'ti',
ikupu auya poken iyesi yau,” ta'pu iya.

23 “F'ri ta auya e'kwa pe iyesi, Tkupu auya po-
ken iyesi yau,” mukayaine'? Tanporon ni e'’kups

apurinin nan pi',” ta'pu Sises uya.

24 Inke pura warawo' mure kuipunu uya
tuuki'pinumu pe, “Apuri uya ri; upika'tiki apurinin
pe pura e'to’ entai enato’ pe!” ta'puiya.

25 Sises uya anpisin uyepu a'ko pe tupiya'
ene a'tai, iri akwarut eseremeku'pu iya, “Ipana
pun miri awonsi'ki imaimu pun a'’kwars, kuari ri
warawo' mure apai epa'kaki. Miri tupo, iya' kanan
kewomui,” ta'pu iya ipi'.

26 fri a'’kware upiroramu’py, miripan uya
warawo' mure ennoko'pu yai 1pan pe, miripan
epa'ka'’pa.  Warawo' mure esi'pu eke' Kkasa,
miripan tu'kan kon uya, “Iyeri'sa’,” ta'pu. 27 E'tane
Sises uya warawo' mure anumu'pu itemiyatu pi',
miripan e'mu'sa’ka'pu.

T 9:25 iri a'’kwars, miri pe pura makoi a’kwarsa

28 Sises ewomu'pu tupo, ipoitora ton uya
ekama'po'pu ama'ai, “I'ri pe ken si iyesi pi' ina
uya enpa'ka pura iyesi?” ta'pu to' uya.

29 “Y'ri pen ni, iparemant uya riken seri rupi
enpa'ka,” ta'pu Sises uya.

Sises Kanan Usauro'kaa'pw Teri'to' Pi'
(Ma'siu 17:22-23; Bru' 9:43b-45)

30 Miri pata nimi'pu to' uya, miripan kon uti'pu
Kiyarari poro. Sises esi'pu miri yau tesi tukai' ing'
uya ri ti'tu i'se pura, 31 apune pura tupoitors ton
enupa teuya pi'. Ta'pw iya to' pi, “Ka'pon, Papa
winon eparankato' oton ka'pon amu' ena'. To'
uya iwito' oton, e'tane itosorawano wul pata'pu
pe iye'mu'sa’kato’ oton,” ta'pu iya. 32 E'tane to'
uya ito'ka'nuku pura ri iyesi'pw, i'ri ta iya e'’kwa
pe iyesi tukai', miripan kon enari'numu'pu miri pi'
inekama'popai pura.

fnu' Esi Eke Pe Kuru?
(Ma'siu 18:1-5; Hru' 9:46-48)

33 To' uti'pu Ka'paneyan pona. Tewomu tupo,
Sises uya tupoitora ton ekama'po'ps, “I'ri pi'
me'sei'pi'tuune’ asanta tau?” ta'puiya. 34E'tane to'
uya eiku pura iyesi'pu, apune pura asanta tau ing'
esi eke pe kuru tukai' to' e'sei'pitu esi'pu.

35 Sises ereuta'pu, miripan uya 12 kaisaron kon
tupoitora ton ki'ma'pu, “Wapiya e'pai nane' e'to’
pe iyesi, iu'matu yau miri awonsi'ki tanporon kon
poitoru pe iye'to’ pe iyesi,” ta'pu iya.

i 9:29 Turon ni imenukasa' yau, ipareman miri awonsi'ki useru-
man tawon esi. 9:34 Yru'22:24 9:35 Ma'siu 20:26-27; 23:11;
Ma' 10:43-44; Yru' 22:26

36 Temekon tutuse iwoi mure ta'sii’ isoto'ka'pu
iya to' koro'tau, miripan uya ta'pu to' pi', 37 “Iny’
uya ri pgsamoro mure ams' tonpa ereutanuku pe
iyesi yau uyese' yau, uri ri ereutanukua iya pe
iyesi; miri awonsi'ki ina' uya ri uri ereutanuku pe
iyesi yau, uri riken ereutanuksa iya pen miri, kuri
uyenno'nin nu'pu kanan ereutanuku iya pe iyesi,”
ta'puiya.

fnw" Ri Uyewa'nomanin Kon Pen Esi Uwenaino’
Kon Pe
(Yru' 9:49-50)

38 “Ti'sa,” ta'pu Isaan uya, “Ka'pon ene'pu ina
uya iyese' yau makoi a'’kwaru ton enpa'kapi'nin.
Iyereutato’ pe ina uya ikupu'pw, apune pura
uri'nokon tonpa pe pura iyesi pi',” ta'pu iya.

39Sises uya ta'pu to' pi', “Kusereutanu'tuu, apune
pura inu' ri eke Papa turawasooi ku'nin nu'pu
uyese' yau usauroku poken pura iyesi miri tupo
iri pe upi'. 40 Uyewa'noma iya nokon pura na'ne'
esi miri uwenaino' kon pe ri. 41 I'napairon ekama
uya ipi'nokon, inu' ri tuna ke iwo'payai'ne'nokon
uyese' yau apune pura KuraiS iwano' pe iwesi kon
pi', tepe'’pu nonka iya pen kuru ri miri.

Ka'pon Amw' Umakoita Emapu'ti
(Ma'siu 18:6-9; Hru'17:1-2)
42 “Miri awonsi'ki inu' uya ri pusamoro uya-
purinin nan aiko ton nu'kwi tonpa e'makoima
emapu'tisa’ yau, waku iwa pe ri iyesi parau ka'

9:37 Ma'siu 10:40; Yru' 10:16; Isaan 13:20 9:40 Ma'siu 12:30;
Bru'11:23 § o1 Kurai (Kiri' maimu yau); miri pe puara, Me'saya
(Ipuru maimu yau), asa'ri ri mari iyesi, Papa Nanumu'pu ta e'’kwa
pe.  9:41 Ma'siu 10:42

eno'ma eke ri amnai' e'pato’ ike ewa'tisa’ i'mu pi'
esa’ pe. 43 lyemiyatu uya iye'makoima emapu'ti pe
iyesi yau, a'tiki. Waku iwa pe ri iyesi itemiyatu
pura esii'ma tiwiri ri uko'man nito' ya' iyepa'ka
a'tai, tanporo temiyatu ke ekota'man nito' ya' iuti
entai, apo' usenku'to’ pen ni ya'.™ 45 Miri awonsi'ki
a'ta uya iye'makoima emapu'ti pe iyesi yau, a'tiki.
Waku iwa pe ri lyesi i'ta pura esii'ma tiwiri ri
uko'man nito' ya' iyepa'ka a'tai, ti'ta ke iyeno'ma
entai ya'mu pun ekota'man nito' ya.T 47 Iyenu
uya iye'makoima emapu'ti pe iyesi yau, imo'kaki.
Waku iwa pe ri iyesi miri tikin ni itenu tiwiri
ri uko'man nito' ya' iyepa'’ka a'tai, asa'ri itenu
iyeno'ma entai yamu pun ekota'man nito' ya'.
48 Miri yau,
“ ‘t0' weruweeli eriku pen ni,

miri awonsi'ki apo' usenku'nuka pen ni.’}
49 Tanporon kon ni ene'ne'ma miri apo' ke.

50 “Waiyo esi waku, e'tane ine'ne' pe pura iye-
nasa' yau, nai kasa ken si ine'ne' pe kanan iye'to’
pe iku'kapu auya? Waiyo iku'ti' ayau'nokon,
tuusewankamai' pura iko'manti' itonpa kon ams'
pokon pe,” ta'pu iya.

10

* 9:43 Turon ni imenukasa' ton uya v. 44 ke iponantisa' se
kasa: Miri yau, ‘to' weruweei erika pen ni, miri awonsi'ki apo’
usenku'nuku pen ni.’ 9:43 Ma'siu 5:30 T 9:45 Turon ni
imenukasa' ton uya v. 46 ke iponantisa' se kasa: Miri yau, ‘to’
weruweei erika pen ni, miri awonsi'ki apo’ usenka'nuks pen ni.’

i 9:48 Aisaya 66:24 9:50 Ma'siu 5:13; Yru' 14:34-35

No'pu Nonkato' Ekareei Ekama'pw Sises Uya
(Ma'siu19:1-12; Bru'16:18)

1 Miri a'tai, Sises uya miri pata nimi'py, miripan
uti'pu Isutlya nono pe te'sen ya' tuna Isotan ratoi
pon anp1sm pe ri kanan ka'pon amu' uye'kaa'pu
ipiya', miripan kon enupa'pu iya, teseru yau ri.

2 Pari'si amu' tonpa ton uyee'pu ipiya', miripan
kon uya i'tupitu'pe ekama'popite twuya'nokon
wini, “Main awiri ri e'ni pe ri pe' iyesi ka'pon uya
tuno'pw nonka a'tai?” ta'pu to' uya.

3Sisesuya to' eiku'puto’ ekama'po pe, “F'ritawon
ken Main turs'pa Mosi' uya iyena'nokon?” ta'pu
iya.

4 To' uya eiku'pu, “Mosi' uya itusa' ka'pon
uya enonkan nito' karetaai tumenukai' tuno'pu
enno'to’ pe tasa'iya,” ta'pu to' uya.

> Sises uya ta'pu to' pi', “Mosi' uya seri main
menuka'ps, apune pura sa'man pe ri iyewan kon
esi pi'. 6 E'tane iye'kapu epiya'ti yau, ‘Papa uya
warawo' miri awonsi'ki uri'san kaa’pa,’* tasa'
iya. 7 ‘Miri wenai, warawo' uya tukuipuna miri
awonsi'ki tusan ninto' esi, miripan uta'siku tuno'pu
ya',T 8 miripan asa'ron kon ena tikin ni ipun,’ tasa'
iya. Asa'ri to' esi pen, e'tane tikin ni to' esi. 9 Miri
pe iyesi pi', Papa na'siku'san isipona mo'ka ka'pon
uya kase'nin,” ta'pu iya.

10 To' enna'posa’ a'tai iuti ta', ipoitora ton
uya seri pi' ekama'po'pu. 11 Eiku'pu iya, “Inu'
ri tuno'ps nonkayaime' miripan uya teron ni

10:4 Isu'taronomi 24:1-4; Ma'siu 5:31 * 10:6 Iseneses 1:27;5:2
T 10:7 Turon ni imenukasa’ ton, miripan kon uta'sika tuno'pu ya',
tawon pura iyesi. } 10:8 1seneses 2:24

uri'san mari'ma ekuma pe iyesi tuno'pu piya-
pai. 12 Miripan tutaan'pa nonka iya pe iyesi
yau miripan uya taron ni warawo' mari'ma yau,
iyekuma pe ri iyesi miri,” ta'pu iya.

Mure Amu' Purema'pu Sises Uya
(Ma'siu19:13-15; Hru' 18:15-17)

13 Ka'pon amu' uya mure amu' nee'pu Sises
piya' to' a'pi'to’ pe iya, e'tane ipoitora ton uya
to' eseremeku'pu. 14 Sises uya ensa' a'tai, isako-
rota'ps, miripan uya ta'pu tupoitoru ton pi', “Tiwi
mure amu' nuyepul upiya'. To' kusereutanw'tuu,
apune pura Papa e'to’ esa’ wanni pe esi pusamoro
waraino kon iwano' pe. 15 I'napairon ekama uya
ipi'nokon, inu' ri kuri Papa e'to’ esa' wanni pe eporo
iya pura nane' mure kasa te'se ewonto' oton pen
ni ya',” ta'pu iya. 16 Mure amu' anumu'pu iya
temekon pona, miripan kon pona temiyatu tutuse
to' purema'pu iya.

Imaminke’ Moineri'pi
(Ma'siu 19:16-30; HYru' 18:18-30)

17 Utin pi' Sises e'sara'ti koro'tau, ka'pon
eka'tunsa' uyee'ps, miripan e'sekunka'pu irau,
miripan uya ekama'po'ps, “Waku, Ti'sa, i'ri kuru
ku'to’ uya esi tiwiri uko'man nito' epoto’ pe uya?”
ta'puiya.

18 “'ri pe iyesi pi' Waku tukai' uyesaku auya?”
tukai' Sises uya eiku'pu. “Ine’ waku pura ri
iyesi, e'tane Papa riken. 19 Mosi' numenuka'pu
i'tu auya: ‘Inu' ri ka'winii, iyemari'masa’ uri'san
kusekumankai, ama' pe kesii, kasi pe ka'pon

10:12 Ma'siu 5:32; 1 Koren 7:10-11 10:15 Ma'siu 18:3



MA'10:20 xlvii MA'10:28

pi' kasaurokui, enku'tinin pe kesii, ikuipunu miri
awonsi'ki asan inamaki,’S tawon,” ta'pu iya.

20“Ti'sa, tanporo ri seri ton awiri e'sa’ man mure'
esi'pu si'kiri ri,” ta'pu iya.

21 Sises uya ene'pu i'nunka pe, “Tikin nan
niken e'nonkasa' man. Tanporo ipiyau na'ne'
ikurupo'pomata, miripan epe'pu turs pa
entu'manin nan ena'. Miri a'tai nin si, imaminke'
pe iwesi miri Epun po. Miri ku'sa’ auya tupo,
upikiri iuyeps pa,” ta'pu lya ipi'.

22 Miri eta iya a'tai, ika'ni' pura ri itemu' ena'pu.
Pokoi pe iti'pu, apune pura eke pe kuru itimamin
esi'pu.

23 Sises uya tenu tupitu'pu, miripan uya ta'pu
tupoitora ton pi', “Sa'man pe kuru ri iyesi,
imaminke' ton epa'ka poken pura Papa e'to’ esa’
wanni pe ya'!l” ta'pu iya.

24 Ipoitoru ton usewansiuka'pu imaimu pi'
E'tane Sises uya takaa'ps kanan, “Mure amu',
sa'man pe kuru riiyesi Papa e'to’ esa' wanni pe ya'
epa'’kan poken pura. 25Sa'man pe purari kiyameru
epa'’ka akusa enu euta awiri, imaminke' epa'ka
Papa e'to’ esa’ wanni pe ya' entai,” ta'pu iya.

26 pan pe miyari ri miri pi' ipoitors ton usewan-
siuka'ps, miripan kon usekama'popitu'py, “Inu'
kuru ken si epika'ti?” tukai'.

27To' enei'ma Sises uya ta'puto' pi', “Ka'pon pona
sa'man pe iyesi, e'tane Papa pona tanporo sa'man
pe pura iyesi,” ta'pu iya.

28 Pi'ta uya ta'pu ipi', “Tanporon ni sa'ne ninsa'
ina uya ipikiri tuutito' kon pe,” ta'pu iya.

§ 10:19 E'sotas 20:12; Isu'taronomi 5:16-20

29 “I'nmapairon ekama uya ipi'nokon,” ta'pu Sises
uya, “inu' ri kari tupata'se’, takon non, tuparusi
ton, tusan, tukuipunus, temunki ams' miri pe
pura temainare ninsa' iya namne', uri pikiri miri
awonsi'ki waku itekare pikiri, uya 30 eke pe
ri tepe'pua eporo miri, seri pe na'ne' entai ri
— tupata'se’, takon non, tuparusi ton, tusanon,
tumunki amua' miri awonsi'ki tumainare ri miri
awonsi'ki ewa'noman ni niri — miri awonsi'ki seri
enta’, tiwi ri uko'man nito' eporo iya. 3! Tu'kan
kon niwapiyana'ne'nan e'to’' oton iu'matu pe, miri
awonsi'ki iu'matu pe iye'sa' kon nin si e'to’ oton
wapiya te'ton kon pe,” ta'pu iya.

Itosoruwano Pe Sises Kanan Usauro'kaa'pw
Teri'to' Pi'

(Ma'siu20:17-19; Hru' 18:31-34)

32 To' uti koro'tau Surusiran pona, Sises to'
rawiri, ipoitora ton usewansiukasa' esi'ps, to'
pikiri te'san enarimuntane. Sises uya kanan
tupoitora ton pantaka'ps, miripan uya tupi
te'’ku'ton ekama'pu to' pi. 33 “Utimokon seri
Surusiran pona. Miri yau Ka'pon, Papa winon
eparankato' oton use'man nito' tarawasomanin
nan epuru ton miri awonsi'ki Main pi' enupanin
nan ena', to' uya eno'mato’ oton ima'tato’ ya/,
miripan tato' oton to' uya Esuwers ams' pen ena'.
34 Kamoro uya nin si isapema miri, to' eta'tapitu
ipona, to' uya ari'po'pity; miri awonsi'ki to' uya
iwini. Osorswau wul pata'pu pe, iye'mu'sa’kato’
oton,” ta'pw iya.

Isens Miri Awonsi'ki Isaan Nekama'ponu
(Ma'siu 20:20-28)

35 Miri a'tai, Isens miri awonsi'ki Isaan, Sepiti
munki ams' uyee'pu ipiya, “Ti'sa, i'ri ri ina
nekama'poyai'ne’ ipi' kupa auya i'se ina man ina
iwano' pe,” ta'pu to' uya ipi'.

36 “I'ri ken kupu uya i'se me'atuu iiwano' kon
pe?” ta'puiya.

37 “Tiwi tikin ni iyenwo'nets wini miri awonsi'ki
akamisi wini ina nereutai ayapon po iyereutasa’'
a'tai kurore po,” ta'pu to' uya ipi'.

38 “Y'ri pi' uyekama'po auyanokon tukai' i'tu
auya'nokon pura ri iyesi,” ta'pu Sises uya. “Sen-
siyai'ne' ken pe' ensi auya'nokon, miri pe pura
iyepa'taisima kon ken pe' epa'taisimayai'ne' ike
ke?” ta'puiya.

39 “Ina uya ri ikupus,” ta'pu to' uya.

Sises uya ta'pu to' pi, “I'mapairi ri unensinu
ri ensi auyanokon, iyepa'taisima Kkon ni
epa'taisimayai'ne’ Kke. 40 E'tane ereutapai
me'ateine’ uyenwo'nete miri awonsi'ki ukamisi
wini kups uya poken pura iyesi. Seri esi miri kamo
to' ku'sa' na'ne' nan Papa uya ri pata'se’ pe iyesi,”
ta'pu iya.

41 Kamo 10 kaisaron kon uya seri etasa' a'tai,
Isens miri awonsi'ki Isaan pokon pi' to' usako-
rota'pu. 42 Sises uya tanporo to' amuranuku'pu,
miripan uya ta'pu to' pi', “I'tu auya'nokon ni kamo
itepuru pe na'ne' nan ni esi miri Esuweras amu'
pen epuru pe, miripan eke ton uya tumerunitirua
kon apuri to' pi'. 43 E'tane miri kasa iwesi kon
pen. E'tane ru'ku, inw' ri esi yau eke pe ena-
pai i'koro'tau'nokon e'to’ pe iyesi ipoitora kon
pe, 44 miri awonsi'ki ing' ri esi yau wapiyaro'

e' pe e'pai, tiwi nesii tanporon kon apiyo' pe.
45 Apune pura Ka'pon, Papa winon uye'sa’ miri
tapiyo' pe e'nito' pe pen, e'tane apiyo' pe e'se'na,
miri awonsi'ki tuuko'manto’ tuse'na tu'’kan kon
ka'pon amu' epe’ pe,” ta'pu iya.

Tenku'nan Epi'ti'pu Sises Uya

(Ma'siu20:29-34; Hru' 18:35-43)

46 Iseri'ko pona to' uyee'pu. Sises miri awonsi'ki
ipoitora ton miri tupo anpisin ton ka'pon amw'
uya miri eke pata nimikoro'tau, tenku'nan ka'pon,
Pa'timeyas itese' ereutasa’ esi'pu asanta ka'ta po
etakwanun ni pi' (Timeyas mumu pe te'sen).
47Sises kuriri Nasare' pon tawon etasa' tuuya a'tai,
uki'pi'nunpi' ni pi' lye'sara'ti'ps, “Sises, Tepi' pa
ru'puy, upi' isentu'maki!” ta'puiya.

48 Tu'kan kon uya ri eseremeku'pu e'pana iye'to’
pe, e'tane ri miyari ri iki'pi'nunpita'pus, “Tepi' pa
ra'py, Upi' isentu'maki!” ta'pu iya.

49 Sises e'taku'ka'pus, miripan uya, “Iki'mati',”
ta'pu.

Miripan kon uya nin si iki'ma'ps, “Epori'ma’!
E'mu'sa'’ka'! tki'ma iya,” ta'pu to' uya ipi'. >0 Tupon
puro'pon nin si eno'ma'pu iya miri, te'sanumu pe
iye'mu'sa’ka’puy, miripan uyee'pu Sises piya'.

51 “Y'ri kupu uya i'se me'an iiwano' pe?” ta'pu
Sises uya ipi'.

Tenku'nan ka'pon uya, “Rapai,” ennin pe kanan
e'paie'al’,” ta'ps.

52 “Enta, anapurinu uya iyepi'tisa’ man,” ta'pu
Sises uya ipi'. Inke pura ri, ennin pe iyena'pw,
miripan nin si uti'pw miri asanta tawiri Sises pikiri.

* 10:51 Rapai, Ti'sa ta e'’kwa pe

11

Sises Epa’ka’pu Surusiran Pona
(Ma'siu21:1-11; Bru'19:28-40; Isaan 12:12-19)

1 Surusiran eporo to' uya koro'tau, Pe'pake
miri awonsi'ki Pe'tani ya' si to' uye'ka'sa’ Are'
Wupsu pon, Sises uya asa'ron kon tupoitora ton
ennoko'pu 2 tai'ma to' pi', “Entanti' iyentau'nokon
na'ne' eke iwa pata ya', iya' iyepa'ka kon pe ri,
miri yau eporo auya'nokon miri isa'ka'si mure
ewa'tisa’, ing' uti'pu ipo pen ni. Teukai' mune'tul’
seri ya'. 3Inu' uya ri iyekama'po kon yau, ‘¥'rito’
pe miri kupu auya'nokon?’ tukai', ‘Itepuru esii'se
inke pura inna'poto’ pe tuuya ri, mukatui' ipi',”
ta'puiya.

4 Miripan kon utisa' uya isa'ka'si mure eporo'pu
puroroi po asanta tau ewa'tisa' mura'ta piyau.
Euka pi' to' esi koro'tau, > miri yau iye'soto'pi'sa’
kon ka'pon amu' uya, “F'ri kupu auya'nokon, kuri
riisa'’ka'si mure meukayatuine'?” ta'pu to' pi'. ¢ To'
eiku'pu to' uya, Sises uya ta'pu kasa ri, miripan kon
uya to' uya ato' pe ikupu'pu. 7Isa'ka'si mure ne'sa’
to' uya a'tai Sises piya', tupon kon tupitu'pu to'
uya ipuro'pona, miripan po iyereuta'pu. 8 Tu'kan
kon ka'pon ams' uya tupon kon tanuku'pu as-
anta tawiri, taron kon uya miri'tawon yui pan-
taru'pi'sa’ ta'nu'tane asanta tawiri. 9 Kamoro to'
rawiri tuutisan miri awonsi'ki kamoro to' e'ma'pu
pe tautisan uki'pinunpita'pu,

“Usana!”*
“Pori' ri kuri esi Itepuru ese' yau nuye'ai'ne'!”

11:9 Usana! Ipuru amu' maimu, Pika'ti'! ta e'kwa iyenasa'
apuripi'nito' yai pe; v. 10 yau niri.



MA'11:10 lii MA'11:16

10 “Pori' pe ri e'ni ukuipunu kon Tepi' e'to’ esa’
wanni pe uyeps pi'l”

“Usana ka' entawon yau!”

tukai'.

11 Sises epa'ka'pu Surusiran pona, miripan
uti'pe Esuwers amu' use'mato’, ipuremato’ iww'
ta’, miripan uya tanporon ni enpitu'’pa. Pata
uko'manka'sa’ pi' nin si, iyenna'po'pu miri Pe'tani
pona 12 kaisaron kon tupoitora ton pokon pe.

Yui Pa'nuku'pu Sises Uya
(Ma’'siu21:18-19)

12 Miri ema'sa’ yau, Pe'tani poi to' enna'po
koro'tau, Sises esi'pu iwan pe. 13 inni tare kenan,
pi' e' ene tuuya pi, iti'pu teperu ke pe' iyesi tukai'
ense'na. Eposa' iya a'tai, i'ri eporo'pa iya pen
ni, iyare ton niken, apune pura pi' weyu pe pura
pata esi'pu,T 14 miripan uya ta'pu pi' e' pi', “Tiwi si
inu' ri iyeperu nanin kanan seri enta’,” ta'pu iya.
Ipoitoru ton uya miri ta iya eta'ps.

Sises Uti'pw Esuwerw Amu' Use'mato’, fpuremato’
Iww' Ta'
(Ma'siu21:12-17; Yru' 19:45-48; Isaan 2:13-22)
15 Surusiran eporo pe, Sises ewomu'pu Esuweru
amu' use'mato’, ipuremato’ iww' pu'ku ta', miripan
e'sara'ti'pa usennapi' ni pi', kurupo'po pi' miri yau
te'san enpa'kapitu pi'. Purata ensimapi'nin nan
tepuraul rawoipitu'pu iya miri awonsi'ki wako'wa
amu' kurupo'pomanin nan apon ton ni, 16 inu' uya
ri tukurapo'pooi ari i'se pura ri iyesi'pa miri awiri.

T 11:13 Pi' e' are enpu na'ki eporo tuuya tuni'ton tukai' Sises esi'pu,
teperu ke iyena rawiri. Itenpu pura si iyesi pi', Sises uya i'tu'pu
tepetasen ye' pe pura iyesi tukai', miripan pa'nuku'pu iya.

17To' enupa tuuya koro'tau nin si, “Iye'menukasa’
pura pe' nai:
“‘Ulww' esa'to’ oton
tanporon Kkon tupataron Kkon ipuremato’
iwa'f
tukai’? E'tane ‘ama’ ams' en pe ri’S iku'sa’
auya'nokon,” ta'pu iya.

18 Papa ena' use'man nito' tuarawasomanin nan
epuru ton miri awonsi'ki Main pi' enupanin nan
uya miri eta'’ps, miripan kon e'sara'ti'ps iwito'
tuuya'nokon eseru warinpa pi', ipi' tenari'numu
kon pi', apune pura anpisin ni usewansiukasa' pi'
to' enupato' iya pi'.
~ 19 Pata uko'mansa’ a'tai, Sises miri awonsi'ki
ipoitors ton uti'pu pata yapai.

Usenupan Nito' Pi'E' Pi’'
(Ma'siu 21:20-22)

20 Awanakui' miri ema'sa’ yau, to' uti koro'tau
asanta tawiri, to' uya pi' e' ene'pu. Iyeri'sa’ esi'pu
siyariimi' ponari. 21 Pi'ta enuya'iyee'pu, miripan
uya ta'pu Sises pi, “Rapai,” apune enki. Pi' e'
anpa'nuku'pu useketasa'l” ta'puiya.

22 Sises uya eiku'pu, “Papa apurito' esa' pe e'ti'.
23 I'napairon ekama uya ipi'nokon; inua' uya ri se
wu' pi' ta pe lyesi yau, ‘Parau ka' isennasikata,’
ikasimai'ma pura tewan yau, e'tane apurii'ma
tumaimu awirilye'kups tukai', iye'kupu riitiwano’
pe. 24Miri pi' ekama uya ipi'nokon, i'ri ri ekama'po
auya'nokon a'tai iwipuremato' kon yau, apuriti'

I 11:17 Eren 118:25-26 § 11:17 Aisaya 56:7; Iseremaya 7:11

* 11:21 Rapai, Ti'sa ta e'kwa pe 11:23 Ma'siu 17:20; 1 Koren
13:2

eposa’ auya'nokon tukai', miri a'tal iiwano' kon
pe ri iyesi. 25 fpureman pi' iye'mu'sa'kasa’ kon
a'tai, miri koro'tau ekamura ri inu' pi' ri iwesi
kon yau, ipi' isentu'mati', ikuipunu kon, Epun pon
usentu'mato’ pe amakooi kon pi',” ta'pu Sises uya.t

Sises Ekama'popita'pw To' Uya
(Ma'siu21:23-27; Hru' 20:1-8)

27 Surusiran pona kanan to' enna'pokaa'ps.
Sises usari koro'tau Esuweru amu' use'mato’,
ipuremato’ iws' pu'ku tau, Papa ena' use'man nito'
turawasomanin nan epuru ton, Main pi' enu-
panin nan miri awonsi'ki Esuweras amu' epuru ton
uyee'pu ipiya’, 28 miripan kon uya ekama'po'pw,
“Fri meruntira wini seri ton kupu auya? inu' uya
seri merunti ke irepasa’ seri kupu pa?” tapu to'
uya.

29 Sises uya entakanoma'ps, “Tikin nan pi' ri
iyekama'po uya 'mokon. Uyei'ti; miri a'tali nin
si ekama uya miri, miri wini umeruntira tepose,
seri ton kupu uya tukai'. 30Isaan uya pa'taisiman
nito'—Epun winon pe', miri pe pura ka'pon ams'
winon kati? Ekamati'!l” ta'pu iya.

31 Tiwano' kon pe to' usauroku'pu, “‘Epun
winon,’ ta pe iyesi yau, ‘F'ri pe ken siiyesi pi' apuri
auya'nokon pura iyesi'pu?’ ta iya esi. 32 E'tane,
‘Ka'pon amu' winon,” ta pe iyesi yau,... .” (To'
enarinumsu ka'pon ams' pi', apune pura tanporon
kon uya ri Isaan esi pu'kena’ pe ta pi'.)

T 11:25 Turon niimenukasa' ton uya v. 26 ke iponantisa' se kasa:
26 E'tane twusentu'masen pe pura iwesi yau, iksipuns, Epun pon
usentu'ma pura ri iyesi miri amakooi ton pi'.

33 Miripan kon uya Sises eiku'pu, “Ina uya i'tu
pura man,” ta'pa to' uya.

Sises uya ta'pu to' pi', “Apana'ti uya nokon pura
I'i niri iyesi miri, miri meruntire wini seri ton kupu
uya tukai',” ta'pu iya.

12

Umi Esa’ Pe Inonkasa’ Kon Pantomu
(Ma'siu 21:33-46; Hru' 20:9-19)

1 Panton yai to' auro'ka pi' Sises e'sara'ti'pu:
“Ka'pon uya umi pimi'pu Kkure' itese’, sina’
pe te'sen kiyari ye' ke. Iwoi iwekupiri'ti'pu
iya, ikasu'kato' iyai aka'pu iya, miri awonsi'ki
ipa'simato’ awonsi'ki ka'tawon soto'pan iuti
ami'pua iya. Miripan nin si ters'ps iya miri umi
pi' te'san ena’, miripan uti'pu siya ri tupata'se'
yapai. 2 Iyaku'pusa’ anumu weyu si e'seposa’
a'tai, tupoitora si ennoko'ps iya umi tura'pu tuuya
itena' ton piya' ti'kiyari epose'na. 3 E'tane kuri ri
a'si'pu to' uya, ipanta'ma'ps to' uya, miripan nin
si ennoko'pu to' uya miri itemiyatu ars pura ri.
4 Miri a'tai, turon ni kanan tupoitors ennoko'pu
iya to' piya’; i'pai pi' nin si puse ri wipitu'pu to' uya
miri, miripan iri pe ri to' uya ikups'pu. > E'tane ri
kanan turon ni ennoko'pu iya. Kuriri nin si wini'pu
to' uya miri. Tu'ke ri turon kon enno'pitu'pu iya;
turon kon ni panta'mapitu'pu to' uya, turon kon ni
winii'ma.

6 “Tikin ni nin si inennokonu e'nonkasa' esi'pu,
imu ri nin si, ini'nenkana. ‘Puse ri, umu nin si
nama to' uya miri,” tai'ma nin si tanporon kon
u'matu pe ennoko'pu iya.

7“E'tane nin si to' uya ta'pu miri, tiwano' kon pe,
‘Puse ri kuru puse ri kiyari pata'se’ anunton. Iwito'
kon pe isi'ti', inanumunu e'to’ pe uiwano' kon pe,’
ta'pu to' uya. 8 To' uya si a'si'pu, miripan wini'pu to'
uya, miripan eno'ma'ps to' uya kiyari e’kwa apai.

9 “F'ri ken si kupu kuri ri kiyari e'’kwa esa' uya?
Iyepu kamoro itesa' pe tunnonka'san wise'na,
miripan uya nin si miri kiyari e'kwa tura miri turon
kon ena'. 10 Itekare pe' iye'menukasa’ ennin nan
pen imiri'nokon:

““T{ juti aminin nan neno'ma‘pu
enasa'itekun airon ti' pe;
11 Ttepuru uya ri seri ku'sa’, miripan esi waku pe
kuru uyenu kon yau,”™
tukai'?”

12 A'sito' tuuya'nokon ipikiri warinpa'pu to' uya,
apune pura tupi'nokon ta iya e'’kwa pe miri panton
ekamasa' iya tukai' to' uya i'tu'ps. E'tane anpisin
ton ka'pon amu' pi' to' enarinumu'py; miripan kon
uya nin si inimi'pwa miri, to' uti'pw ipiyapai.

Esuwerw Amu'Uya Ri Pe' Purata Nonka Pata Esa’
Ena’?
(Ma'siu 22:15-22; Bru' 20:20-26)

13 Emennu'pe po iwa ri, Pari'si amu' miri
awonsi'ki Era' pikiron kon ennoko'pu to' uya
Sises eparantii' imaimu wini. 14 To' uyee'pu ipiya’,
miripan kon uya ta'pu ipi, “Ti'sa, ina i'tu pi' man
1napa1ron ye' pe iwesl tukai'. Ka'pon amu' ri
nensimans pe pura iyeseru esi, apune pura inu' pe
ri to' esi pi' te'namasen pe pura iwesi; e'tane Papa
eseru pi' enupan auya inapairon awiri. Ipoken

* 12:11 Eren118:22-23

pe' iyesi Sisa ena' purata tutusen e'ma a'tai, kane
kati? 15Ina uya pe' e'ma, miri pe pura ina uya e'ma
pen ni kati?” ta'pa to' uya.

E'tane waku pe to' e'’ku'to’ eseru i'tusa’ Sises uya
esi'py, “I'ri pe iyesi pi' usa'mapaiiwesi kon? Apune
purata punt ine'ti' ento' pe uya,” ta'pu iya. 16 To'
uya puarata pun nee'ps, miripan kon ekama'po'pu
iya, “Inu’' nai ipi'? Miri awonsi'ki inu' ese' nai ipi'?”
ta'puiya.

“Sisa,” ta'pu to' uya.

17 Miri a'tai, Sises uya ta'pu to' pi', “Sisa iwano' ri
ituti' Sisa ena’, miri awonsi'ki Papa iwano' ri kanan
tura auya'nokon Papa ena',” ta'pu iya.

Miripan kon nin si usewansiuka'pu miri ipi'.

Eri'ni Tupo E'mu'sa’kan Nito'
(Ma'siu 22:23-33; Hru' 20:27-40)

18 Miri a'tai, Satu'si amu', eri'ni tupo
e'mu'sa’kan pura ri iyesi tawon nan uyee'pu Sises
ekama'pose'na. 19 “Ti'sa, Mosi' uya imenukasa'
uiwano' kon pe, ka'pon rui eri'sa’ yau, tuno'pu
tunonkai' imunki pura, iyakon nu'pu uya ino'pu
ra'pu mari'mato’ pe iyesi, miripan kon umu'tato’
pe turui iwano' pe. 20 Moro 7 kaisaron kon
isirunan esi'ps. Wapiyaro' emari'ma’'ps, miripan
eriku'pe innonkaton kon imunki amw' pura ri.
21Tpikiron nu'pu uya nin siino'pu ru'pumari'ma'pu
miri, e'tane iyerika'pu tsumu'tai’ pura ri kanan.
Miri kasa ri to' osoruwano pe te'sen esi'pu. 22 Miri
kasa ri tanporo 7 kaisa ri to' esi'pa imunki amu'
pura ri to' eri'pita'pu. Kuriri nin si uri'san eriku'pu
miri to' e'ma'pu pe ri. 23 Eri'ni tupo e'mu'sa'’kan

T 12:15 purata pun —tenariyas itese'

nisa' a'tai, iny' no'pu pe ken si iyesi miri, apune
pura samne 7 kaisaron kon uya imari'mapi'sa'?”
ta'pu to' uya.

24 Sises uya ta'pu to' pi', “Ipoken pura pe' iwesi
kon pen miri iye'menukasa’ itekare miri pe pura
Papa meruntirs i'tu auya'nokon pura iyesi pi'?
25 Tyeri'sa’ kon e'mu'sa'kasa’ a'tai, to' emari'ma
pura ri iyesi, miri pe pura to' e'tura pen ni
emari'man nito' yau; Epan pon kon, inseras amu'
kasa to' e'to' oton. 26 Iyeri'sa’' kon e'mu'sa'ka tawon
pi’, Mosi' karetaai yawon pe' ensa' auya'nokon
pura ri iyesi, yu' epo'ti'pu tawon? Miri yau, Papa
uya ta'pwu ipi, ‘Uri kuri ri Epura’an, Aisi' miri
awonsi'ki Seko' pokon e'to' itese' pi'’¥ 27 Papa,
iyeri'sa’ kon e'to' itese' pi' pe iyesi pen, e'tane
nurinan kon niken. Ipoken pura kuru iwesi kon
miri,” ta'pu iya.

Eke Kuru Iyawiri E'nito’
(Ma'siu 22:34-40; HYru' 10:25-28)

28 Main pi' enupanin nan tonpa uye'sa' uya to'
usaurokua etapitu'pa. Waku pe to' maimu ei'sa’
Sises uya pi', ekama'po'pu iya, “Tanporon iyawiri
e'nito’ pe inonkasa' Main ton koro'tapai, nai esi
eke pe kuru?” ta'puiya.

29 Sises uya ta'pu ipi', “Se kuru seri eke, ‘Etati’
Esuwers amu' ru'’kwi; Itepuru itese' pi' e'nito’ esi,
tikin nan ni Itepuru; 30 Itepuru, itese' pi' iwe'to’
imunkaki tanporo iyewan pokon pe, aya'’kwaru
pokon pe, iusenuminkato' pokon pe miri awonsi'ki

tanporo imeruntira pokon pe,’S tawon. 31 Ipikiron

i 12:26 E'sotas 3:6 § 12:30 Isu'taronomi 6:4-5

esi se: ‘ftonpa 1'nunkaki misi'nunkayai'ne' kasa,”™
tawon. Seri ton iyawiri e'nito’ entaino eke pura ri
iyesi miri,” ta'pu Sises uya ipi'.

32 “Ti'sa, waku pe kuru ei'sa' auya man, ipo-
ken ni mukayai'ne' esi, Papa esi tikin nan ni, iny'
pura ri iyesi e'tane kuri ri riken. 33 I'nunkato’
tanporo ewan wanni pokon pe, ito'’kanu'to’ pokon
pe miri awonsi'ki meruntira wanni pokon pe, miri
awonsi'ki tonpa i'nunka usi'nunkan kasa ri esi eke
pe kuru tupo'tise tutusen miri awonsi'ki turon ni
ton ni use'man nito' entai,” ta'ps iya.

34 Waku pe teiku iya etasa' Sises uya a'tai, “Inni
pura ri me'ai’ Papa e'to' esa’ wanni pe piyapai,”
ta'pu iya ipi'. Miri awonsi'ki nin si miri enta’, ing'
ri esi'pa inekama'popi'pai pura.

fnw' Pa Ru'pw Pe Kurai Esi?
(Ma'siu 22:41-46; Gru' 20:41-44)

35 Sises esi koro'tau enupan pi' Esuweru
amu' use'mato’, ipuremato’ iww' pu'ke tau, to'
ekama'po'puiya, “I'ri pe iyesipi' Main pi' enupanin
nan uya Kuraif esi Tepi' pa ru'pu pe ta? 36 Tepi' ri
usauroks'ps Wake A’ kwars uya tumaimu'til’,

“ ‘Itepuru uya ta'pa uyepuru pi"
“Ereuta’ enwo'ne' uyemiyatu wini,
iyeyaton non ture uya
a'ta o'koi' pu'ku pona,”f ta'pu iya.’
37Tepi' uya tumiri pe ri ‘uyepuru’ tukai' esaku, nai
kasa ken ipa ru'pu pe iyesi nesii'no?” ta'puiya.
Anpisin ton Sises etanin nan esi'ps pori' pe.

* 12:31 Ripaiti'kas 19:18 T 12:35 Kurai (Kiri' maimu yau);
miri pe pura, Me'saya (Ipuru maimu yau), asa'ri ri mari iyesi, Papa
Nanumu'pu ta e'kwa pe. ¥ 12:36 Eren 110:1

38 To' enupa tuuya koro'tau, Sises uya ta'pu
to' pi, “Tenu ke e'ti’ Main pi' enupanin nan
pi, ipininpaino kon kusan tepon kon yau, ‘Mi-
yari,” ta i'sero’ kon tupi'nokon karupo'po pi' e'ni
pata'se' yau ri, 39 eke ton apon po kuru te'san
Esuwers amu' usenupato' iws' tau, miri awonsi'ki
tunamasan pata'se’ yau kuru te'san entanan
a'tai'me. 40 Itaan'pu ima'tasa’ ru'san iwa' mo'kanin
nan to' enapai, miripan kon ipurema kusan pe, mi
pe te'’kupu kon pe. Pusamoro waraino kon kota'ma
miri isi pe kuru ri,” ta'pu iya.

Itaan'pw Ima'tasa’ Ru'pu Nuturanu
(Bru'21:1-4)

41 Sises ereuta’pu tutusen nonkato' to' uya
pata’'se’ ratoi pe, anpisin ton ka'pon ams' uya
tupurataai kon tupita Esuwera amu' use'mato’,
ipuremato’ iww' purataai yen ya' enpita pi'
Tu'kan kon ni ipurataaike' ton uya eke pe ri
itupitu'pa. 42 E'tane ru'’kwi nin si entu'manin
itaan'pe ima'tasa’ ru'ps uyee'ps, miripan uya
ru'kwi asa'ron purata ka'pa muku'pi$ turs'py, peni
punu'pi ra'kwi ri.

43 Tupoitoru ton tuki'mai' tupiya’, ta'pu to'
pi, “I'mapairon ekama uya ipinokon, puse ri
entu'manin itaan'ps ima'tasa' ru'pe uya eke pe
kuru itusa' miri purata yen ya', tanporo turon kon
entai kuru. 44 Tupurataai kon tonpa ri nin tusa’'
to' uya, e'tane kuri ri, tekota'mato' apai ru'kwi ri
tanporo ri tupiyawon tura'pu twuko'manto’ ipi'
ru'’kwi ri,” ta'pu iya.

§ 12:42 asami ire'pu'ta amu' Kiri' maimu yau

Ima'kuat Ton Non Weyu U'matw Ekamanin Nan
(Ma'siu 24:1-31; Hru' 21:5-28)

1TEsuweru amu' use'mato’, ipuremato’ iwa' nimi
iya koro'tau, ipoitora ton tonpa uya ta'pw ipi,
“Ti'sa, apune enki; i'ri eke ton ni ti' amu'! ¥'ri waku
pe ri amisa' iuti ton!” ta'pu iya.

2 “Tanporo ri pe' seri ton eke ton iuti amipi'sa’
menyan?” ta'puSisesuya. “Tikin niriti' e'nonkato’
oton pen miri iSipuro'po; tanporon ni uta'po'to’
oton miri,” ta'pu iya.

3Sises ereutasa' koro'tau Are' Wupu po, Esuweru
amu' use'mato’, ipuremato’ iww' ratoi pe, Pi'ta,
Isens, Isaan, miri awonsi'’ki Anturu pokon uya
ekama'po'pu ama'ai, 4 “Ina pi' ekamaki, i'ri a'tai
kuru ken si seri ton e'ku'to’ oton? f'ri kuru ken
si esi miri ento' ipi' pe tanporo seri ton uta'ku'ti
ekamanin pe?” ta'pu to' uya.

5 Sises uya ta'pu to' pi', “Tenu ke e'ti', inu'
uya ri iyenku'ti kon namai'. 6 Tu'kan kon ni
uye'to’ oton uyese' yau, ‘Uri ri kuari ri,” ka'se'na,
miripan kon uya tu'kan kon ni enku'tito' oton.

7Twusewanomasan miri awonsi’ki usewanoman
man tawon eta auya'nokon a'tai, ketuipi'tuu miri

pi'. Seri warai'nan ni e'’ku'to’ pe iyesi e'tane apune
ri non weyu u'ma'to’ uye'tane riiyesi. & Tupataron
kon uya tupataron kon ni niri ewanomato' oton,
miri awonsi'ki esa’ wanni pe ri te'san uya esa'
wanni pe te'san ni niri ewanoma. Miri a'tai,
tura'punu amu' miri awonsi'ki iwankan e'to’ oton
miri pata kaisa ri. Seri ton si esi miri e'tinkan
e'sara'ti pe.

9 “fserasu pe ri me'tui'. ftuto' oton kon miri pata
konsuaruul amu' ena’, miri awonsi'ki Esuwers amu'
usenupato' iwu' tau ayari'po'pi'to’ oton kon. Uri
pikiri iye'soto'kato’ oton kon kopuna amu', miri
awonsi'ki kin amu' rau ri to' pana ya' uri ekama pi'.
10 Miripan wapiya kuru waku itekare usekamato'
pe iyesi tanporon kon mi yawiron kon pana ya'.
11 To' uya aya'sisa’ kon ari a'tai ko'tu ta', pena
ri kisewankamatuu, ‘¥'ri kuru ta uya? tukai,
amaimu'tisa’ kon na'ne' ke ri ausauroka kon miri,
ilwano' kon pe ausauroku kon pen e'tane Waku
A'kwars usauroku.

12 “FEri'nito’ ya' turui eparankato' oton iyakon
uya, ikaipana uya niri tumure. Miri kasa ri mari,

mure amu' enato’ oton tusan kon ams' ewa'noma
pi' to' eri'to’ ya to' turu pi'. 13 Uri uriya' tu'’kan kon

ka'pon amu' uya iyewaruma'tito' oton kon, e'tane
kuri ri pana’ pe ne'mu'sa’kayai'ne’ iu'matu pona ri
epika'tito’ oton miri.

14« frj Kuru Nuirapanin Uma'tan Emapu'tinin’*
e'soto’kasa’ ene auyanokon a'tai, tupata'se’ pen ni
yau—tiwi seri ennin nuto'ka'nukui—tiwi kamoro
Isutiya po na'ne' nan nainemui wa' ton pona'ne.
15 Tiwi tiwe' nakapu po te'sen kuu'tinin miri
pe pura kusewonnin ni iuti ta' iti ri mo'kai'.
16 Tiwi inu' ri umi yau na'ne' kusenna'ponin tupon
eposemna. 17 Miri wui a'tai'me isi pe kuru ri
uri'sami'si amu' mono' pe te'san pona iye'to’ oton
miri, miri awonsi'’ki mana' pokon kon imunki
pona. 18 fpuremati' seri e'’kupu namai' komi' pe

13:11 Ma'siu 10:17-20; Yru' 12:11-12 13:13 Ma'siu 10:22
* 13:14 Taniyerus 9:27;11:31; 12:11. 13:16 Yru'17:31

pata e'to' weyu a'tai, 19 apune pura miri waraino
ewankamanin e'ku'sa’ pura ri iyesi iyepiya'ti'pu
si'kiri, Papa uya non kaa'pu si'kiri seri pua'ka pona,
miri waraino kanan e'ku'to’ oton pen ni.

20 “Itepuru uya seri iweyu ton nu'tisa' pura iyesi
yau, ina' nenonkai'no pen ni. E'tane anunsa' kon,
tunanuemu'san pikiri nin ito'’kena'masa’ iya miri.
21 Miri a'tai, ina' uya ri ta pe iyesi yau ipinokon,
‘Apune enti', seri airi Kuraif man!” miri pe pura,
‘Apune enti'! Mi airi man!’ ta pe iyesi yau,
kusapurituu. 22 Apune pura enku'tinin nan kurai
amu', enku'tinin nan pu'kena’ ams' usenpoikato’
oton, miripan kon uyai'tuto' ipi' ton miri awonsi'ki
eke Papa turawasooi ton ku'to' oton anunsa' kon
enku'ti pe, ikupu tawuya'nokon poken iyesi yau.
23 Miri pi' iiwano' kon pe ri iserasu kon pe e'ti’;
tanporon ni ekamasa' uya miri ipinokon iweyu
wapiya.

24 “E'tane miri a'tai'ne, usewankaman pata'pu
pe,

“ ‘“Wul enu ewarumanto' oton,
kapui e'wei'tito’' oton pen;
25 siriki amu' uta'po'to’ oton ka' apai,
miri awonsi'ki ka' yau ri te'san usi'ki'mato’
oton.’}

26 “Miri a'tai si, ka'pon amus' uya Ka'pon,
Papa winon uyepu ento' oton miri kapuru' yau
eke tumeruntira ke miri awonsi'ki a'’kwa yau,

13:19 Taniyeru 12:1; Isenpoikasa' 7:14 T 13:21 Kurai (Kirt'
maimu yau); miri pe pura, Me'saya (Ipuru maimu yau), asa'ri ri
mari iyesi, Papa Nanumu'pu ta e'’kwa pe. 1325 Aisaya 13:10;
34:4; Isi'kiyeru 32:7; Isoweru 2:10, 31; 3:15; Isenpoikasa' 1:7; 6:12.

13:26 Taniyeru 7:13; Isenpoikasa' 1:7

27 miripan uya tinseruui ton ennoko tunanumu'san
amuranu'se asakirinan a'setun uye'to’ yawiron
kon ni, non pu'ke u'matu apai'ne, ka' u'matu pu'ku
ponsi'kine.

Pi'E' Pi’ Usenupan Nito'
(Ma'siu 24:32-35; Yru' 21:29-33)

28 “fsenupati' se pi' e' pi': Iyepanta'ti are ton
atu'ta a'tai, a'’ko pe wui a'ne' pe pata e'to' weyu
e'seporo tukai' i'tu auyanokon. 29 Miri kasa ri,
seri ton e'’kupu ene auya'nokon a'tai, a'’ko pe iyesi
mura'ta nau ri tukai'i'tu auya'nokon. 30I'napairon
ekama uya ipi'nokon; seri a'taino kon kuru ri pura
iyenato' oton pen ni seri ton e'kupu pu'ka pona
ri. 31 Epun miri awonsi'ki non pura iyenato' oton,
e'tane umaimu miri tereutaton pen ni.

fnu' Ni'tuna Pen Iweyu
(Ma'siu 24:36-44)

32 “Iny’ uya miri wui miri pe pura iwekusi i'tu
pura ri iyesi, insera ams' Epun pon kon uya ri
miri pe puara imu uya ri, e'tane ikuipunu uya riken
i'tu. 33 tiwano' kon pe ri iserasu kon pe e'ti'! Tenu
ke e'ti'!§ I'tu auya'nokon pura iyesi i'ri a'tai miri
weyu e'seporo tukai'. 34Inni ka'pon uti kasa iyesi:
Tupoitoru ton enau tiws' nimi iya, to' tarawasooi
ke to' turepapi'se, miri awonsi'ki mura'tanawon pi'
tenu ke e'ki tai'ma.

35 “Miri pe iyesi pi', enei'ma e'ti', apune purai'tu
auya'nokon kasa pura i'ri a'tai iuti esa' enna'poto’
oton tukai'—ko'mamu pe ri, miri pe pura anomura’'
ri, miri pe pura ri kiritiki uturums a'tai ri, miri pe

§ 13:33 Turon ni imenukasa' uya, Tenu ke e'ti', miri awonsi'ki
ipuremati'l ta. 13:34 Yru'12:36-38

pura pata emaku a'tai. 36 Ite'’kwanau pura ri iyepu
iyepoti'nin, iye'numu kon eponin. 37 Ukayai'ne' ri
ipimokon ni mari ta uya tanporon kon pi': ‘Tenu
ke e'ti'l’ ” ta'pu iya.

14

Sises Karapaima'pw Pe'tani Po
(Ma'siu 26:1-13; Yru' 22:1-2; Isaan 11:45-53;
12:1-8)

1 Asa'ri riken wui e'ku'ka'sa’ esi'pu To' Epoi
Iti'pe Weyu Ru'pu miri awonsi'’ki A'sarutans’sa’
Pen Pureti Pi' Enta'nan Weyu e'seporo rawiri,
miri pi' Papa ena' use'man nito' turawasomanin
nan epuru ton miri awonsi'ki Main pi' enupanin
nan esi'pa ama'ai Sises a'sito’' tuuya'nokon ipikiri
warinpa pi' miri awonsi'ki iwito' pe tuuyanokon.
2 “E'tane Iweyu Ru'pu a'tai pen, ka'pon amu' nin
e'sara'ti esi usewa'noman pi',” ta'pu to' uya.

3 Pe'tani po iyesi koro'tau, tuteire' po tenai'
tepura piyau, ka'pon, Saiman, erekus'pan tukai'
ti'tusen iww' tau, uri'san uyee'pu po'toro arapasta
yawon, epe'kena’ po'piyun esukenan natu
konekasa' esa’ pe.  Tuputurukai' i'pai pona
po'piyun ma'pu iya.

4 Miri yau te'san tonpa ton usakorota
usauroku'pa tiwano' kon pe, “I'rito’ pe ri si
po'piyun ma'tanuku ko? 5 Ikurupo'pomapaino
ri tikin ni wuipiya iye'tuarawasomasa' e'mato’ epe’
entai ri,” itepe'pu tuto' pe entu'manin nan ena'l”
ta'pu to' uya. Isi pe ri to' uya eseremeku'pu.

14:1 E'sotas12:1-27  14:3 Yru' 7:37-38 * 14:5 tikin ni wuipiya
iye'turawasomasa’ e'mato’ epe’ entai ri —300 purata pun tenariyas
itese' ton entai ri

6 “Tiwi nesii, i'ri pe ikupu i'se iwesi kon? Waku
ri ku'sa' iya miri upi',” ta'pa Sises uya to' pi'
7 “Entu'manin nan kamoro ipiyawon kon ni i'se
iwe'to' kon a'tai ri inpika'tinu kon, e'tane inke uri
pura iyesi ipiyau'nokon. 8 Tunkupunu pokena' ri
ku'sa’ iya miri, po'piyun masa' iya upona ukoneka
pe uruwai' ya' uturu e'ma ta'. 9 I'napairon ekama
uya ipinokon, mi awiri ri itekare nusekamayai'ne’
non emu' kaisa ri, inkupus'pu rua'pu ri mari usekama
miri en yau ikupu pe ri,” ta'pu iya.

10Tsutas Eskariya', 12 kaisaron kon ipoitoru ton
tonpa uti'pu use'man nito' turawasomanin nan
epuru ton piya', Sises eparankase'na to' ena'. 11 To'
epori'ma’pu miri tetai', miripan kon usauroks'pu
purata ke irepato’ tuuyanokon pi', miripan esi'pu
ituto' tuuya weyu eporoi'se.

Itepuru Enta'nato’
(Ma'siu 26:17-30; Yru' 22:7-20, 21-23; Isaan
13:21-30)

12 A'sarutanu'sa’ Pen Pureti Pi' Entanan Weyu
e'sara'ti a'tai, iteseru pe To' Epoi Iti'ps Weyu Ru'pu
pi' karimeru mure wito' a'tai, Sises poitorua ton uya
ekama'po'ps, “Nai ya' ina uti i'se me'an To' Epoi
Iti'pe Weyu Ru'pu pi' iyentanato' konekasena?”
ta'pa to' uya.

13 Miripan uya asa'ri tupoitoru ton ennoko'ps.
To' pi' ta'pu iya, “Entanti' eke pata pona, miripan
yau, tuna anin ka'pon uya iyeporo kon miri.
Ipikiri mutitui'. 14 Iyewonsa' na'ne' ita' iuti esa'
mekama'potui’, ‘Ti'sa man: Nai airi uiws' oton nai
To' Epoi Iti'pu Weyu Ru'pu pi' upoitora ton pokon

14:7 Isu'taronomi15:11

pe entanato' itau? ta pi',; mukatui'. 15 Ekama
iya ri miri ipinokon eke ri ka'tawon iuti tapu-
rui'tise ikonekasa'. Miri yau si enta'nan nito'
mukonekatui',” ta'pu iya.

16 Ipoitoru ton si uti'pu eke pata pona, miripan
kon uya si eporo'pu Sises uya tauro'ka'pu kon kasa
ri, miripan kon uya si To' Epoi Iti'pa Weyu Ru'pu pi'
te'to’ kon koneka'pu.

17 pata uko'mansa' a'tai, Sises uyee'pu 12
kaisaron kon pokon pe. 18 Tepuru piyau tuteire'
kon po tenai' enta'nan pi' to' esi koro'tau, ta'pu iya,
“I'napairon ekama uya ipi'nokon, itonpa kon uya
uyeparankato' oton—kuri upokon pe enta'nan pi'
na'ne'ri,” ta'puliya.

19To' si upokoita'pu, miripan tikin pa'ne ta'pu to'
uya ipi', “I'napai ri uri pen kuru ri?” ta'pu to' uya.

20 “fmiri'nokon 12 kaisaron kon tonpa, tuyu kipu
pi' na'ne' pusau ya' upokon pe. 21 Ka'pon, Papa
winon utito' oton iye'menukasa’ tupi' nane' kasa
ri, e'tane isi yau ri kuri ri ka'pon esi Ka'pon, Papa
winon eparankanin! Waks pe ri nesii'no iyentusa'
pura iyesi yau,” ta'pu iya.

22 To' entana Kkoro'tau, Sises uya pureti
anumu'py, tenki ta'pu iya Papa pi', miripan uya
1'kwi'pitu'py, miripan ekamu'pu iya tupoitoru ton
ena’', “Anunti’, seri seri upun,” tai'ma.

23 Miri a'tai, ko' anumu'pu iya, tenki ta'pu iya
Papa pi', miripan uya to' o'pa'ps, tanporon kon uya
iyawon ensi'ps.

14:18 Eren41:9 14:22 1 Koren 11:23-25

24 “Serj seri umuny, emenna' T ekonekan nito'
iwano', tu'’kan kon iwano' pe iye'’kwansa',” ta'pu
iya to' pi'. 25 “I'napairon ekama uya ipinokon, ite-
peru euku ensito' uya oton pen ipokon pe nokon
Papa e'to’ esa’ wanni pe yau emenna’' pe ensi uya
pu'kue pona,” ta'pu iya.

26 Eren pi' tuuserenkasa' kon tupo, to' uti'pu Are'
Wups pona.

Pi'ta Uya Tenonkato' Oton Ekama'pu Sises Uya
(Ma'siu 26:31-35; Hru' 22:31-34; Isaan 13:36-38)

27 “Tanporo ri unimi auya'nokon miri,”
tukai' Sises uya to' pana'ti'ps, “apune pura
iye'menukasa':

“ ‘Karimeru amu' pa'simanin wini uya,

miripan karimeru ams' si e'ta'nu'to’ oton,’f
tawon. 28 E'tane eriku tupo, e'mu'sa'kasa’ a'tai, uti
miri arawiri'nokon Kiyarari pona,” ta'ps iya.

29 Pi'ta uya ta'ps, “Tanporon kon uya inintane,
inimi uya pen ni nin miri,” ta'pu iya.

30 “I'napairon ekama uya ipi', seri pe—i'nai ri
sa'ne, seri ewarupiil tau —Kkiritiki uturums asa'
ite'’kwa rawiri, unonkato' auya oton osorawau
ite'’kwa,” ta'pu Sises uya.

31 E'tane miyari pari e'se'ne' pe pari Pi'ta uya
ta'pw, “I'ri pe pura ri aya'kiri uma'ta pe iyesi yau,
inonka uya pen ni,” ta'pus iya. Miri awonsi'ki
tanporon kon uya ri miri ri mari ta'ps.

Sises Ipurema Ke'semani Po
(Ma'siu 26:36-46; Yru' 22:39-46)

T 14:24 Turon ni imenukasa' ton yau “emenna’” tasa' pura iyesi.

14:24 E'sotas 24:8; Iseremaya 31:31-34 i 14:27 Sakaraya 13:7
14:28 Ma'siu 28:16

32 To' uti'pu Ke'semani tukai' tesa'sen pata
ya'. Miri yau, Sises uya ta'pu tupoitora ton
pi', “Ereutapi'ti' se airi ipurema tane,” ta'pu iya.
33 Miripan uya Pi'ta, Isens miri awonsi'ki Isaan
ari'pu ta'kiri, miripan usewankama ena'pu ika'ni'
pura ipan pe ri. 34 “Uya’kwars man pokoi pe,
uma'tan poken ni,” ta'pu iya to' pi'. “Seri yau e'ti’
tenu ke,” ta'pu iya.

35 Iti'pu miyari pari inni iwa ita'mo'ka'pa non
pona ipuremase'na tupi' te'ku'sen si usentakato'
pe. 36 “Apa,$ Papai, tanporon ni e'’ku'to’ pe iku'nin
pe iwesi, seri ko' imo'kaki uyenapai. E'tane i'se
iwe'to' riken e'ku'to’, i'se e'to’ pen,” ta'pu iya.

37 Miripan enna'po'pu tupoitora ton piya',
miripan uya to' e’ numu eporo'pw. “Saiman,” ta'pu
iya Pi'ta pi', “¢ye'nunsa’ si miri? Tenu ke pe' iwesi
poken pura iyesi mara ru'kwiri? 38 Tenu ke esii'ma
ipuremati’, i'tupi'nito’ ya' auta'mo'ka kon namai'.
Iya'’kwarsu esi inku'pai, e'tane ipun esi i'si'mura,”
ta'puiya.

39 Itikaa'pu ipuremase'na miri kasa ri mari
kanan. 40 Iyenna'posa’ a'tai kanan, to' ri mari
e'nunsa' eporo'pu iya, apune pura e'tapene’ pe'ne
to' enu pi'pi ton esi ke. ¥'ri ri ta tuuya'nokon ipi'
tukai' to' uya i'tu pura riiyesi'pu.

41 Jtosoruwano ite'’kwa tenna'poi’, ta'pu iya to'
pi', “Miri si enun ni pi' ri miri awonsi'ki umor-
onka' ni pi' ri iwesi kon? Eke pe man! Iweyu si
e'seposa’ man. Ka'pon, Papa winon eparankasa'
man temakooikena' nan ena'. 42 E'mu'sa'kati'.

§ 14:36 Apa; miri pe pura, Papai ta e’kwa pe Arami' pe.

Utinpai'nokon! Uyeparankanin si uye'ka'ni pi'
man!” ta'puiya.

Sises A'si'pu To' Uya

(Ma'siu 26:47-56; Gru' 22:47-53; Isaan 18:3-12)

43 Usauro'ni pi' kuru ri iyesi koro'tau, Isutas,
12 kaisaron kon tonpa pe te'sen usenpoika'pu.
Ipokon pe anplsm usepai t1p1 sa' supara ke
miri awonsi'’ki wa'tana ke esi'pa use'man nito'
turawasomanin nan epuru ton eke ton kuru,
Main pi' enupanin nan miri awonsi'ki Esuweru
amu' epuru ton nennoko'san.

44 Eparankanin uya tunku'ton ekamasa' esi'pu
to' pi', “Kari sa'su'kayaine' si kuri ri, ma'situi’,
matui' terasu ke,” tasa' esi'pu. 4 Isutas uti'pu
Sises piya' to'sari ri, miripan uya, “Rapai,”” ta'pu
ipi', miripan a'su'ka'pu iya. 46 Miripan kon uya
Sises a'si'pu. 47 Miri yau, a'’ko pe iye'soto'pi'sa’
kon tonpa uya tusuparaai mo'ka'py, miripan uya
use'man nito' tarawasomanin nan epuru poitora
pana a'ti'ps.

48 Sises uya, “Main awiron kon pen pe' esa'
pe esi seri, iuye'sa’ kon na'ne' supara amu' miri
awonsi'ki wa'tana amu' esa’ pe uya'sisena? 49 Wui
kaisari ri ipiyau'nokon esi'psy, enupan pi' Esuweru
amu' use'mato’, ipuremato’ iwa' pu'ka tau, uya'si
auya'nokon pura ri. E'tane imenukasa' itekare
uta'’ku'tito’ pe ri iyesi,” ta'pu iya. S50 Miri a'tai,
tanporon kon ipoitors ton uya inonka'ps, miripan
kon ainumu'pu.

* 14:45 Rapai, Ti'sa ta e'’kwa pe 14:49 Yru'19:47; 21:37

51 Moine e'wontisa' epe'kena’ pon renen tato'
atu ke tupon ke pura esii'ma uti esi'pu Sises pikiri.
Miripan a'si i'se to' e'tane, 52 to' enapai temo'kai’
iyeka'tumu'pu iwon pura.

Sises Esi Konsura Amu' Piyau
(Ma'siu 26:57-68; Yru' 22:54-55, 63-71; Isaan
18:13-14, 19-24)

53 To' uya si Sises ari'pa use'man nito'
turawasomanin nan epuru piya', miripan tanporo
use'man nito' tsrawasomanin nan epuru ton
eke ton kuru, Esuweras amu' epuru ton ni, miri
awonsi'’ki Main pi' enupanin nan ni amura'ps.
>4 Pi'ta uya e'ma'puka'’pu innonsi'ki ri, use'man
nito' turawasomanin nan epuru iww' purorooi
pona. Miri yau iyereutasa' esi'pa erasu amw'
pokon pe anon pi' apo’ piyau.

55 Use'man nito' terawasomanin nan epuru
ton eke ton kuru miri awonsi'ki tanporon kon
ni Esuwers amu' Konsuruwui ton esi'pu Sises
ewanomato' tuuyanokon ipikiri eporo i'se ituto’
pe teuyanokon ima'tato’' ya', e'tane to' uya i'ri ri
eporo'pu pen ni. >6 Tu'kan kon ni usauroku'pu ipi'
kasi ye' pe ri, e'tane isi'’kaisa ri pura to' maimu
esi'pu.

57 Miri a'tai, turon kon e'soto'pi'sa’ usauroku'pu
kasi ye' pe ri ipi' se tukai: 58 “Ina uya eta'ps,
‘Seri ka'pon nukoneka'pu use'man nito', ipureman
nito' iws' ma'tanuke uya miri, miri awonsi'ki
osorawau wsi yau, turon ni kanan amiuya, ka'pon
nukoneka'pu pe pura nin si,” ta iya,” ta'pu to' uya.
59 Miri ri e'tane, isi'kaisa ri pura to' maimu esi'pu.

14:58 Isaan 2:19

60 Miri a'tai, use'man nito' tarawasomanin nan
epuru e'soto'’ka'pa to' rau, miripan uya Sises
ekama'popitu'py, “Eike auya pen ni pe' miri? ¥'ri
tukai' pusamoro ka'pon amu' usauroks ipi'?” ta'pu
iya. 61 E'tane Sises esi'pu e'pana ri to' eiku iya pura
I'k.

Use'man nito' turawasomanin nan epuru uya
ekama'pokaa'pu kanan, “Imiri pe' kuri ri Kurai,T
Iyipuremasa’ pe Te'sen Mu?” ta'pu iya.

62 Miripan pi', “Uri ri,” ta'pu Sises uya. “Ka'pon,
Papa winon ereutasa’ Merunti pe te'sen emiya
enwo'nets wini ento' auyanokon oton, miri
awonsi'ki iyepu kapuru' yau Epun poi” ta'pu
iya.

63 Use'man nito' tarawasomanin nan epuru uya
tupon karaka'pu. “I'rito’ pe miyari ri ekamanin
nan i'se e'ni? 64 Metatuu ri sa'ne ko isauroku Papa
sapema pe. I'ri tukai' ken misenuminkayatuu?”
ta'puiya.

Tanporon kon uya ri eno'ma'pus ima'tato’ pe.
65 Miripan turon kon ni eta'tapitu'pu ipona; to'
uya itenu auromu'py, tumokorooi kon ke to' uya
iwini'ps, miripan, “Pu'kena’ pe ekamaki!” ta'pu to'
uya ipi', miripan mo'ka'ps erasu ton uya, miripan
wipita'pu to' uya.

Pi'ta Uya Sises Nonka'pu
25 g%a'siu 26:69-75; Yru' 22:56-62; Isaan 18:15-18,

T 14:61 Kurai (Kiri' maimu yau); miri pe para, Me'saya (Ipuru
maimu yau), asa'ri ri mari iyesi, Papa Nanumu'pu ta e'’kwa pe.
14:62 Taniyerw 7:13  14:64 Ripaiti'kas 24:16

66 Pi'ta esi koro'tau non po, iuti purorooi po,
uri'san, use'man nito' turawasomanin poitoru
uyee'pu. 67 Pi'ta ano ensa' tuuya a'tai, enpitu'pu
iya a'ko pe esii'ma, “Imiri ri niri Nasare' pon Sises
a'kiron nu'pw,” ta'pu iya ipi'.

68 E'tane i'tunin pe pura iye'kuu'ps, “I'tu uya
pura man; ito'’kanuke uya pura man iri pi
ausauroks tukai',” ta'pwu lya, miripan uti'pa utin
nito' e'ma ta', miri a'tai kiritiki uturumas'pu.t

69 To' poitoru uri'san uya ensa' a'tai miri yau,
takaa'pu iya kanan te'soto'pi'se iwoi te'san pi,
“Puse ri kuari ri to' tonpa,” ta'pu iya.

70I'tunin pe pura kanan iye'ku'kaa'pu.

Mara ri iyesi tupo, kamoro a'ko pe iye'soto'pi'sa’
konuya ta'pu Pi'ta pi', “I'napai ri kuru ri imiri Kari ri
to' tonpa, apune pura Kiyarari pon pe iwesi,” ta'pu
to' uya.

1Tiwano' periiye'pa'nuku'pu, miripan uyata'pu
to' pi', “Puse ri ka'pon ipi' masauro'ateine'i'tu uya
pura man!” ta'puiya.

72 Inke pura ri, iyakon ite'’kwa pe kiritiki utu-
rumu'pu. Miri a'tai, Pi'ta uya Sises maimu ru'pu
nee'pu tenu ya' tupi' isauro'sa’ ru'pu, “Kiritiki utu-
rumu rawiriiyakonite'kwa pe, ‘I'tu uya para man,’
tato' auya oton osoruwau ite'’kwa,” ta'pu iya ra'ps,
miripan ukaramsu'ps.

15
Sises Ari'pu To' Uya Paire’ Piya’
(Ma'siu 27:1-2, 11-26; YGru' 23:1-5, 13-25; Isaan
18:28—19:16)

f 14:68 Turon niimenukasa' ton yau, miri a'tai kiritiki uturums'pa
tawon pura iyesi.

1 Ipan pe awanakui' kuru, use'man nito'
turawasomanin nan epuru ton eke ton kuru,
Esuwers amu' epuru ton pokon pe, Main pi'
enupanin nan miri awonsi'ki tanporo Konsuru
amu' ekoneka'pu. To' uya Sises auronpitu'puy,
miripan ari'pus to' uya Paire' ena'.

2 “Esuweru amu' kin pe' imiri?” tukai' Paire' uya
ekama'po'pu.

“Ewai’, mukayai'ne' kasa ri,” tukai' Sises uya
eiku'pu.

3Tu'kan ke ri use'man nito' turawasomanin nan
epuru ton eke ton kuru uya eseru'tipas. 4 Miri
pi' Paire’' uya kanan ekama'pokaa'ps, “Eika auya
pen ni pe' miri? Menyan pe' tu'kan pi' ri to' uya
iyeseru'ti?” ta'puliya.

5 E'tane Sises uya entakanoma'pu pen ni; miri
uya Paire' ewansiuka'pu.

6 Iteseru si esi'pu miri, to' enta'nato’ weyu
a'tal a'sisa’ nonkato' ka'pon amu' nekama'po'pu.
7 Ka'pon, Parapas tukai' tesa'sen esi'pu pariki'si
tau, pata esanon pokon pe isewanomapai te'san
koro'tau, ka'pon winin nu'pu miri a'tai. 8 Anpisin
uyee'pu Paire' piya' tunku'se’ e' ku'se'na iye'to’ pe
tiwano' kon pe.

9 “Esuwera amu' kin pe' nonka uya i'se me'atau
iilwano' kon pe?” ta'pu Paire' uya to' pi', 10 tikinta
kon wenai ri use'man nito' tarawasomanin nan
epuru ton eke ton kuru uya Sises tusa' tena’'

i'tui'ma ri. 11 E'tane use'man nito' turawasomanin
nan epuru ton eke ton kuru uya ka'pon amu'

turunka'pu Paire' uya Parapas ru'ku nonkato' pe
tiwano' kon pe tawon nan pe.

12 “f'ri pe ken si Esuwera amu' kin tato' kupu
uya?” ta'pu Paire' uya to' pi'.

13 “Kurusu' pona ipokapi'ki!” tukai' to'
uki'pi'nunpitu'pu.

14 “f'rito’ pe? T'riiri ku'sa' iya?” tukai' Paire' uya
to' ekama'po'ps.

E'tane miyari ri eke pe to' uki'pi nunpitu'py, “Ku-
rusu' pona ipokapi'ki!” tukai'.

15 Pori' pe anpisin inku'pai tesi pi', Paire' uya
Parapas nonka'pu to' iwano' pe. Sises ari'po’pi'to’
pe to' uya ikups'pu iya, miripan nonka'ps iya to'
ena' kurusu' pona to' uya ipokapi'to' pe.

Sises Sapema'pw Soisa Amu' Uya
(Ma'siu27:27-31; Isaan 19:2-3)

16 Sises ewonnuku'pu soisa amu' uya kopuna
iww' ta' (kopuna pe e'ni iww', Pure'toriun itese’),
miripan kon uya tanporo tatonpa kon soisa ams'
ki'ma'pu. 17 To' uya tutariren pon ya' iponti'ps,
miripan kon uya tika ke te'sen e'mepitu'pu aro’,
kuron pe, miripan ke to' uya aruko'ti'pu. 18 Miripan
kon uya esa'pitu'pu, “Miyari, Esuweras amu' kin!”
ta'pu to' uya. 19 Miripan kon uya kanan iwipitu'pu
i'pai pi' yul ke, miripan kon eta'tapitu'pu ipona.
To' uta'mo'kapitu'pu tese'mu kon pona'ne inama
pe itese'. 20 Isapema'pu tuuya'nokon nonka tupo,
to' uya tutariren pon mo'ka'ps, miripan kon uya
iponti'pw ipon ni nin si ya'. Miripan ari'ps to' uya
kurusu' pona ipokapi'se'na.

Kurusu' Pona Sises Pokapits'pw To' Uya
(Ma'siu27:32-44; Hru' 23:26-43; Isaan 19:17-27)
21Ka'pon Sairini winon, Saiman itese', Arisanta
miri awonsi'ki Ru'pos kuipunu uyepu esi'pu eke

pata ya' sunwapai, miripan a'’kwaruka'pu to' uya
kurusu' ato' pe iya. 22 Sises nee'pu to' uya pata
Koruko'ta tato'ya', pu'pi i'pu ru'pu pata ta e'’kwa pe.
23 Miripan o'pa’'pu to' uya waain sumasa'i'ne' miru
itese' ke, e'tane ensi iya pura iyesi'pu. 24 Miripan
pokapita'pu to' uya kurusu' pona. Ipon nu'pu
tanuku'pu to' uya, i'tuto’ ipi' ke te'wapiya'kapi'se,
epopitu'pu to' uya.

25 To' uya kurusu' pona ipokapitu'pu 9 a'kura'.
26 Twito' iwenai ento' ipi' menukasa' uya, ta
esi'pa: ESUWERY AME' KIN, tukai'. 27 To' uya
ipokon pe asaron kon ama' amu' pokapi'sa’ ku-
rusu’ pona esi'ps, tikin ni itenwo'nets wini miri
awonsi'ki tikin ni ikamisi wini. 28 Seri kasa kuru
si iye'menukasa’ itekare uta ku'ti'py, “Iri ku'nin
nu'san pokon pe iyesi'ps,”” tawon.T 29 Kamoro
ipiyawiri tuutisan uya iri pe ri isapema’ps. Ti'pai
kon sukusukuma'pu to' uya, “Imiri si, ‘use'man
nito', ipureman nito' iws' ma'tanuka uya, miripan
kanan amikaps uya osorswau wul yau,” tawon
nu'py, 30 ju'tiki si kurusu' poi, epika'tiki iiwano'
pe!” tai'ma.

31 Miri kasa ri mari use'man nito'
turawasomanin nan epuru ton eke ton kuru miri
awonsi'ki Main pi' enupanin nan uya isapema'pu
tumiri'nokon pe. “Turon kon pika'ti'pu iya, e'tane
tiwano' pe iyepika'ti pura iyesi! 32 Tiwi puse ri
Kurai,¥ Esuwerus amu' kin nuu'tii seri pe kurusu’

15:21 Ron 16:13 15:24 Eren 22:18 * 15:28 Aisaya 53:12
T 15:28 Turon ni imenukasa' ton esi v. 28 pura. 15:29 Eren
22:7; 109:25; Ma' 14:58; Isaan 2:19 i 15:32 Kurai (Kiri' maimu
yau); miri pe pura, Me'saya (Ipuru maimu yau), asa'ri ri mari iyesi,
Papa Nanumu'pu ta e'’kwa pe.

poi ento' pe, miripan apurito' pe,” ta'pa to' uya.
Kamoro iya'kiri kurusu' pona ipokapi'sa’ kon uya
ri niri isapema'ps.

Sises Eriku'pu
(Ma'siu 27:45-56; Hru' 23:44-49; Isaan 19:8-30)

33 12 a'kura' a'tai, pata ewarumamu'pu 3
a'’kura' pu'ku pona ri. 343 a'kura' iye'tane Sises
uki'pi'nunpita'pe eke pe ri, “Iroi, Iroi, rama
sapa'tani?” ta'puw iya, “Papa, Papa, irito' pe
unonkasa' auya?” § ta e'’kwa pe.

35 Kamoro a'ko pe iye'soto'pi'sa’ kon uya seri
etasa' a'tai, “Apune etati', Iraisa ki'ma pi' man,”
ta'pa to' uya.

36 Tikin nan ka'pon eka'tumu'pu su'pa ki'se'na
waain peneka ka', yui pi' tepu'tii’ Sises uya ensito'
pe itura'pu iya. “Tiwi nesii; apune Iraisa uyepu
imo'kase'na enpainokon,” ta'pu iya.

37 Sises uki'pi'numu'pu eke pe ri, miripan
eriku'pu.

38 Esuwers amu' use'mato’, ipuremato’ itau
wapu ekaraka'pu a'sa'muyai inakapu awonsi'ki
non pona. 39 Eke soisa amu' epuru pe te'sen
iye'soto'kasa’ ru'pu Sises rau uya Sises uki'pi'numu
eta'pw, lyerika ri ene'py, miripan uya, “I'napai ri
kuru ri ka'si, puse ri esi'pa miri wa Papa Mumu
pe!” ta'ps.

40 Turon kon uri'sami'si amua' uya enpitu'pu
innonsi'ki, miripan kon koro'tau Meri Mataren,
Meri kanan aiko Isens miri awonsi'ki Isoses san,
miri awonsi'ki Saromi esi'pu. 41 Kiyarari ponsi'ki

§ 15:34 Eren 22:1 15:36 Eren 69:21 15:38 E'sotas 26:31-33

puasamoro uri'sami'si ams' uyee'pu lya'kiri, i'se
iye'to’ ke to' uya imainanpa'ps. Tu'kan kon turon
kon uri'sami'si amu' iya'kiri iye'sa’ kon na'san Su-
rusiran pona ri niri esi'pus miri yau.

Sises U'na'ti'pu Isose’ Uya
(Ma'siu27:57-61; Hru' 23:50-56; Isaan 19:38-42)
42 Ekonekan Weyu pe iyesi'pu, Sapa' e'ma ta'.
Pata uko'mamu koro'tau, 43 Isose', Arama'tiya
pon to' nunamans pe kuru te'sen Konsura ams'
tonpa, Papa e'to’ esa’ wanni pe uyepu enupikiri
niri te'sen uti'ps enari'mura ri Paire' piya’, Sises
ekepu ekama'pose'na. 44 Paire' usewansiuka'pu
iyeri'ka'sa’ ta tetai'. Soisa amwu' epuru tuki'mai’,
ekama'po'pu iya, “Sises pe' eri'ka'sa'?” tukai'.
45 Spoisa amu' epuru uya nin si tupana'tisa’ a'tai,
“Iyeri'ka'sa’ ri,” tukai', itekepu nin si nonka'ps iya
miri Isose' ena'. 46 Isose’ uya nin si epe'kena’ pon
renen tato' ate enna'ps miri, miripan uya Sises
ekepu mo'ka'pu kurusu' poi, iwonti'pu iya pon atu
ke, miripan emaika'pu iya uruwai' pe ti' akasa' ya'.
Miripan mura'taai pona ti' tirinka'pu iya. 47 Meri
Mataren miri awonsi'ki Meri, Isoses san uya miri
airi itura ene'ps.

16
Sises E'mu'sa’ka’pu
(Ma'siu 28:1-8; Hru' 24:1-35, 50-53; Isaan 20:1-
10; Inkupw'pu 1:6-8)
1 Sapa' pata'pu pe, Meri Mataren, Meri,
Isens san, miri awonsi'’ki Saromi uya a'po'nan
enna'pua Sises ekepu karapaimai' tuutito' kon pe.

15:41 Yru'8:2-3

2 Awanakui' kuru suntaaka epiya'ti pe wui enu
enu'tane, to' uti esi'pu ti' akasa' uruwai' pona,
3 “Ing' uya ti' uruwai' mura'ta pon tirinkato' pe
uiwano' kon pe?” tukai' to' usekama'po'pu.

4 E'tane, tenu kon tusa' to' uya a'tai, to' uya eke
kuru ri ti' e'tirinkasa’ ene'pu. > Ti' akasa' uruwai'
pe ya' to' ewomu koro'tau, moine, aimu'nan ipon
ereutasa’ enwo'ne' wini ene'pu to' uya, miripan pi'
to' etuipitu'pu.

6 “Ketuipi'tuu,” ta'pu iya. “Si'tuyai' Sises, Nasare'
pon warinpa auya'nokon kurusu' pona ipokapi'sa’
ra'pa.  Seri yau pura man, iye'mu'sa’kakaa’pu
man!  Apune enti, to' uya itura'pua pata'ps.
7 E'tane entanti' ipoitoru ton nu'san ipana'titanti'
miri awonsi'’ki Pi'ta ri, ‘Iti miri Kiyarari pona
arawirimokon. Miri yau ene auya'nokon, ta'pu
tuuya kasa ri,’ ” ta'pu iya.

8 Miripan kon epa'ka'pu to' eka'tumu'pu uruwai'
piyapai e'tititi'’kai'ma, apune pura ipan pe ri to'
etuipi'sa’ esi'pu. I'ri ta'pu to' uya pen ni inws' pi' ri,
apune pura enari'ke’ pe tesi kon pi'.

[Wapiyaro' iwa ton miri awonsi'ki en yawo'nan
penaro'ton pariyau Ma'16:9-20 pura iyesi.]
(Ma'siu 28:9-10; Isaan 20:11-18)

9 Sises e'mu'sa'ka'pu teriku'pu tupo, awanakui'
kuru Sonte a'tai, isenpoika'pu wapiya kuru
Meri Mataren enu ya', 7 kaisaron kon makooi
a'’kwaru enpa'ka'pu iya ru'pu iyapai piya'. 10 Iti'pu
itonpa ru'san pana'tisena, pokoi pe tesi kon pi'
tuukaransan. 11 Miripan uya, “Sises man nurine.

16:7 Ma'siu 26:32; Ma' 14:28

Ene'pu uya,” ta tane iya, to' uya apuri pura ri
iyesipu.

12 Miri tupo, Sises usenpoika'pu turon ni pe tenai'
asa'ron kon uti koro'tau pata ya'. 13 Pusamoro
si enna'po'pu turon kon pi' ekamase'na, e'tane to'
apuri to' uya pura riiyesi'ps.

14 Emennu'pu ri, Sises usenpoika'pu 11 kaisaron
kon piya' to' enta'na tane. To' eseremeku'pu iya to'
napurina puraiyesipi', sa'man periiye'mu'sa'kasa’
ennin nu'san anapuripai pura to' esi pi'.

15 Ta'pu iya si to' pi, “Entanti' tanporo ri non
poro pata awiri waku itekare ekamatanti' Papa
nukapu'san pi'. 16 Inu' ri apurinin ni epa'taisimasa’
ri epika'ti, e'tane inu' ri Kuri apurinin pen ni
eno'ma ri. 17 Pusamoro uyese' apurinin nan uya
si i'tuto’ ipikiri merunti eporo miri makoi amu'
enpa'kapite miri uyese' yau to' si usauroks miri
emenna' main, siran yau. 18 To' uya ikui anumu
miri temiyatu kon ke, miripan kon uya isi ri paisin
ensi, e'tane e'ne' pe to' kupu iya pen ni, miripan
kon uya temiyats kon nonka takuru'kena' nan
ka'pon amu' pona'ne, miripan kon usepi'ti,” ta'pu
iya.

19 Ttepuru Sises usauroku'pu tupo to' pokon
pe, itanumu'ps Epun pona, miripan ereuta'’pu
enwo'ne' Papa emiyatus wini. 20 Miripan ipoitoru
ton uti'pu itekare ekamase'na mi awiri ri, miripan
Itepuru e'turawasoma'pu to' a'kiri, miripan i'napai
ri tumaimu to' nekamanu esi ekamanin pe i'tuto’
ipikiri eke ton turawaso kupu'pu iya.

16:15 Inkupu'pa1:8  16:19 Inkupwu'pu 1:9-11

[Taron Ni Kanan Penaro' Iye'nonka'pu Yai] *

[9] Uri'sami'si amu' uti'pu Pi'ta miri awonsi'ki
itonpa ton piya' to'ken ni tupana'ti'ps kon eka-
masena to' pi'. [10] Miri tupo, tupoitoru ton poro,
Sises uya tumiri pe, wual enu uye'to’ winipai, wal
enu utito' pue'’ke pona waks, to'pans'nin tiwiro'
epika'tin nito' ekareei ennoko'ps. Amen.

* 7 A} [ 3! . 1

16:20 Turon ni ton imenukasa' ton miri awonsi'ki penaro' ton
enpoikasa' ton yau, seri to'’kenan iu'mats waks itekare yau ku'sa’'
iu'matu pu'kana'tinin pe.

